
	 2	ທັນວາຈົ່ງໄດ	້	 	 ຢືນຢູ່ຄົງສະຖຽນ
2	ທັນວາວຽນມາເຖິງ	 	 	 ເບີກເບີຍບານແຍ້ມ
2	ທັນວາແຊມຊ້ອນ	 	 	 ດວງໃຈລາວທຸກເຜົ່າ
2	ທັນວາຫາຍໂສກເສົ້າ		 	 ຊາວລາວຊ້ອຍຊື່ນຊວງ

	 ຂໍນຳພວງດອກໄມ	້ 	 ມາໄລກາບຫອມຫວນ
ປະມວນຄຳອວຍພອນ	 	 	 ຍື່ນຍໍຍັງເບື້ອງ	
ພັກ-ລັດສຸກຂີລົ້ນ	 	 	 	 ປວງຊົນລາວພ້ອມພ່ຳ
ນຳພາຊາດດຸ່ງກ້າວ	
ລາວຮຸ່ງເຮືອງຮອບດ້ານ		 	 ຈະເລີນເລື້ອຍບໍ່ເຊົາ	ນັ້ນທ້ອນ!

(ສພຊ)	ເພື່ອພິຈາລະນາ	ແລະ	
ຕົກລົງບັນຫາສໍາຄັນພ້ືນຖານຂອງປະ
ເທດຊາດ	 ຕາມພາລະບົດບາດ,	 ສິດ	
ແລະ	 ໜ້າທີ່ຂອງຄະນະປະຈຳສະພາ
ແຫ່ງຊາດ	ໂດຍສະເພາະບັນດາເນື້ອໃນ
ທ່ີຈະນຳເຂ້ົາພິຈາລະນາໃນກອງປະຊຸມ
ສະໄໝສາມັນເທື່ອທີ	 4	 ຂອງສະພາ
ແຫ່ງຊາດ	 ຊຸດທີ	 IX	 ໃຫ້ມີປະສິດທິ
ພາບ	ແລະ	ປະສິດທິຜົນ.	ໃນລະຫວ່າງ
ວັນທີ	28-29	ພະຈິກ	2022	ຄະນະ
ປະຈໍາສະພາແຫ່ງຊາດ	ໄດ້ດໍາເນີນກອງ
ປະຊຸມສະໄໝວິສາມັນຂອງຕົນຂຶ້ນ	 ຢູ່

(ສພຊ)	 ວັນທີ	 28	 ພະຈິກ	
2022	ທີ່ຫໍສະພາແຫ່ງຊາດ,	ສະຫາຍ	
ນາງ	 ສູນທອນ	 ໄຊຍະຈັກ	 ເລຂາ	
ທິການສູນກາງພັກ,	 ຮອງປະທານສະ
ພາແຫ່ງຊາດ	 ໄດ້ຕ້ອນຮັບການຢ້ຽມ
ຢາມຂອງຄະນະຜູ້ແທນອະດີດທະ
ຫານອາສາສະໝັກ	 ແລະ	 ຊ່ຽວ
ຊານການທະຫານຫວຽດນາມ	 ນະ

ຄອນຫລວງຮ່າໂນ້ຍ	 ນຳໂດຍສະຫາຍ	
ພົຕ.	 ຮວ່າງ	 ແຄັງ	 ຮຶງ	 ປະທານສະມາ
ຄົມຊ່ວຍເຫລືອຄອບຄົວນັກຮົບເສຍ
ຊີວິດຫວຽດນາມ	 ເນື່ອງໃນໂອກາດ
ທີ່ເດີນທາງມາຢ້ຽມຢາມ	 ສປປລາວ
ໃນໂອກາດປີສາມັກຄີມິດຕະພາບ
ລາວ-ຫວຽດນາມ	ປີ	 2022	 ເພື່ອສະ
ເຫລີມສະຫລອງວັນສ້າງຕ້ັງສາຍພົວ

ພັນການທູດລາວ-ຫວຽດນາມ	 ຄົບ
ຮອບ	 60	 ປີ	 (5	 ກັນຍາ	 1962-5	
ກັນຍາ	 2022)	 ແລະ	 ວັນເຊັນສົນທິ
ສັນຍາມິດຕະພາບ	 ແລະ	 ການຮ່ວມ
ມືລາວ-ຫວຽດນາມ	ຄົບຮອບ	45	ປີ	
(18	 ກໍລະກົດ	 1977-18	 ກໍລະກົດ	

(ສ	ພ	ຊ)	 ໃນວັນທີ	 29	 ພະ

ຈິກ	2022	ທີ່ສະພາແຫ່ງຊາດ,	ທ່ານ	
ນາງ	ປິ່ງຄໍາ	ລາຊະສິມມາ	ເລຂາທິການ
ສະພາແຫ່ງຊາດ,	 ປະທານຄະນະມິດ
ຕະພາບ	 ລາວ-ຮົງກາລີ	 ປະຈໍາສະພາ
ແຫ່ງຊາດ	ແຫ່ງ	ສປປລາວ	ໄດ້ພົບປະ
ກັບທ່ານ	 Kristof SZATMARY	

ສະມາຊິກສະພາແຫ່ງຊາດຮົງກາລີ,	
ຮອງປະທານຄະນະມິດຕະພາບ	 ຮົງກາ
ລ-ີລາວ	ປະຈາໍສະພາແຫ່ງຊາດ	ຮງົກາລ.ີ

ທ່ານ	ນາງ	ປິ່ງຄໍາ	ລາຊະສິມ
ມາ	 ໄດ້ສະແດງຄວາມຍິນດີຕ້ອນຮັບ
ທ່ານ	Kristof SZATMARY	ດ້ວຍ
ຄວາມອົບອຸ່ນ	 ໃນ	ໂອ	ກາດ	ທີ່ເດີນທາງ

ຢ້ຽມຢາມ	 ແລະ	 ເຮັດວຽກ	 ຢູ່	 ສປປ
ລາວ	 ທັງ	ສະ	ແດງຄວາມເຊື່ອໝັ້ນວ່າ
ການມາຢ້ຽມຢາມ	ແລະ	ເຮັດວຽກ	ຢູ່	
ສປປລາວ	ຂອງທ່ານ	ແລະ	ຄະນະ	ໃນ
ຄັ້ງນີ້	 ຈະເປັນການປະກອບສ່ວນອັນ

(ສພຊ) ເນື່ອງໃນໂອກາດ 
ວັນຊາດ ທີ 2 ທັນວາ ຄົບຮອບ 47 
ປີ (2/12/1975-2/12/2022) 
ການນໍາພັກ-ລັດຖະບານ ແຫ່ງ ສປປ
ລາວ ນໍາໂດຍສະຫາຍ ທອງລຸນ ສີສຸ
ລິດ ເລຂາທິການໃຫຍ່ ຄະນະບໍລິຫານ
ງານສູນກາງພັກປະຊາຊົນປະຕິວັດລາວ 
ປະທານປະເທດ ແຫ່ງ ສປປລາວ ໄດ້
ເຂ້ົາວາງພວງມາລາຢູ່ອານຸສາວະລີນັກ
ຮົບນິລະນາມ (ດາວແດງ) ແລະ ວາງ
ກະຕ່າດອກໄມ້ຢູ່ໜ້າຮູບປັ້ນຫລໍ່ຂອງ 
ປະທານ ໄກສອນ ພົມວິຫານ ໃນ
ຕອນເຊົ້າວັນທີ 2 ທັນວາ ນີ້.

ການວາງພວງມາລາໃນຄ້ັງນ້ີ, 
ແມ່ນເພ່ືອເປັນການສະແດງຄວາມເຄົາ
ລົບຮັກ, ຄວາມກະຕັນຍູຮູ້ບຸນຄຸນເຖິງ
ຄຸນງາມຄວາມດີ, ນໍ້າໃຈຕໍ່ສູ້ຢ່າງພິລະ
ອາດຫານ ແລະ ບໍ່ຍອມຈໍານົນຂອງ
ບັນພະບູລຸດລາວ ກໍຄືບັນດານັກຮົບ
ປະຕິວັດ ທີ່ໄດ້ເສຍສະຫລະຊີວິດ, 
ເລືອດເນື້ອເພ່ືອພາລະກິດປະຕິວັດຢ່າງ
ອົງອາດກ້າຫານພາຍໃຕ້ການຊີ້ນຳ-ນຳ

ພາຂອງພັກປະຊາຊົນປະຕິວັດລາວ ຈົນ
ສາມາດຍາດໄດ້ໄຊຊະນະອັນໃຫຍ່
ຫລວງ ແລະ ປະກາດເອກະລາດ, ສະ
ຖາປະນາເປັນສາທາລະນະລັດ ປະຊາທິ

ປະໄຕ ປະຊາຊົນລາວ ຂຶ້ນຢ່າງສະຫງ່າ
ຜ່າເຜີຍ ໃນວັນທີ 2 ທັນວາ 1975.

ພາຍຫລັງສຳເລັດການວາງ
ພວງມາລາແລ້ວ, ການນຳພັກ-ລັດ ໄດ້

ສືບຕ່ໍເຂ້ົາວາງກະຕ່າດອກໄມ້ຢູ່ຕ່ໍໜ້າ
ຮູບປັ້ນຫລໍ່ຂອງປະທານ ໄກສອນ ພົມ
ວິຫານ ອະດີດຜູ້ນໍາທີ່ແສນເຄົາລົບຮັກ
ຂອງປວງຊົນລາວບັນດາເຜົ່າ ເຊິ່ງໃນ

ປີນີ້ ເປັນວັນຄົບຮອບວັນຄ້າຍວັນເກີດ
ຂອງ ປະທານ ໄກສອນ ພົມວິຫານ ຄົບ
ຮອບ 102 ປີ (13/12/1920-13/
12/2022) ໂດຍການນໍາພັກ-ລັດເຮົາ 

ວາງກະຕ່າດອກໄມ້ຄັ້ງນີ້ ກໍເພື່ອສະ
ແດງຄວາມກະຕັນຍູຮູ້ບຸນຄຸນຕໍ່ ປະ
ທານ ໄກສອນ ພົມວິຫານ ທີ່ເພິ່ນໄດ້
ສຸມສະຕິປັນຍາເຂ້ົາໃນການຊີ້ນໍາ-ນຳ
ພາ ພາລະກິດປະຕິວັດ ຕໍ່ສູ້ຕ້ານການ
ຮຸກຮານ, ສາມາດຍາດໄດ້ໄຊຊະນະ 
ແລະ ປະເທດຊາດໄດ້ຮັບການປົດ
ປ່ອຍຢ່າງສົມບູນ. ພາຍຫລັງສະຖາ
ປານາ ສປປລາວ, ປະທານໄກສອນ
ຍັງເປັນຜູ້ນໍາທີ່ມີແນວຄິດລິເລີ່ມ ແລະ 
ຊອກຫາແນວທາງການປ່ຽນແປງໃໝ່ 
ໂດຍສະເພາະໄດ້ກຳນົດ 6 ຫັກການ
ພ້ືນຖານຂອງການປະຕິວັດໃນໄລຍະ
ໃໝ່ ເຊິ່ງໄດ້ນໍາເອົາຄວາມຢູ່ເຢັນເປັນ
ສຸກມາສູ່ປະຊາຊົນລາວບັນດາເຜົ່າ. 
ຜົນງານ ແລະ ຄຸນງາມຄວາມດີຂອງ
ປະທານ ໄກສອນ ແມ່ນໃຫຍ່ຫລວງ
ທີ່ສຸດ ເພິ່ນໄດ້ກາຍເປັນຕົວແທນ
ລວມຍອດແຫ່ງຄວາມຮັກຊາດ ແລະ 
ເປັນສັນຍາລັກແຫ່ງຊາດລາວວິລະຊົນ, 
ຄົນລາວພິລະອາດຫານ ເຊິ່ງຜົນງານ 
ແລະ ຄຸນງາມຄວາມດີຂອງເພິ່ນ ໄດ້
ຈາລຶກໄວ້ໃນຄວາມຊົງຈໍາຂອງປະຊາ
ຊົນລາວບັນດາເຜົ່າຕະຫລອດໄປ.

(ແຫລ່ງຂ່າວ: ປະຊາຊົນ)

ທ່ີຫ້ອງປະຊຸມຄະນະປະຈໍາສະພາແຫ່ງ
ຊາດ ໂດຍການເປັນປະທານຂອງທ່ານ 
ປອ. ໄຊສົມພອນ ພົມວິຫານ ກໍາມະ
ການກົມການເມືອງສູນກາງພັກ, ປະ
ທານຄະນະປະຈໍາສະພາແຫ່ງຊາດ; ເຂົ້າ
ຮ່ວມມີບັນດາທ່ານຮອງປະທານຄະນະ
ປະຈໍາສະພາແຫ່ງຊາດ, ກຳມະການຄະ
ນະປະຈໍາສະພາແຫ່ງຊາດ ແລະ ແຂກ
ທ່ີຖືກເຊີນຈາກພາກສ່ວນທ່ີກ່ຽວຂ້ອງ.

ກອງປະຊຸມດັ່ງກ່າວ, ໄດ້ຮັບ
ຟັງການລາຍງານຮ່າງມະຕິກອງປະຊຸມ
ສະພາແຫ່ງຊາດ ວ່າດ້ວຍການຮັບຮອງ
ເອົາບົດສະຫລຸບຂາດຕົວກ່ຽວກັບການ
ຈັດຕ້ັງປະຕິບັດແຜນງ ົບປະມານແຫ່ງ
ລັດ ປະຈຳປີ 2021 ແລະ ການຈັດຕັ້ງ
ປະຕິບັດແຜນງ ົບປະມານແຫ່ງລັດ 
ປະຈໍາປີ 2022 ແລະ ແຜນງ ົບປະ
ມານແຫ່ງລັດ ປະຈຳປີ 2023; ຮ່າງ
ມະຕິກອງປະຊຸມສະພາແຫ່ງຊາດ ວ່າ
ດ້ວຍການຮັບຮອງເອົາການຈັດຕ້ັງປະ
ຕິບັດແຜນພັດທະນາເສດຖະກິດ-ສັງ
ຄົມ ປະຈຳປີ 2022 ແລະ ແຜນການ
ປີ 2023; ລາຍງານກ່ຽວກັບສະພາບ
ການຂົນສົ່ງແຮ່ທາດແບບທົດລອງ 
ແລະ ການຂົນສົ່ງແບບອື່ນໆ ຜ່ານບັນ
ດາເສັ້ນທາງຕ່າງໆຢູ່ທ້ອງຖ່ິນຕ່າງໆ; 

ລາຍງານກ່ຽວກັບການກວດກາເນື້ອ
ໃນຮອບດ້ານຂອງຮ່າງກົດໝາຍ ຈຳ
ນວນ 6 ສະບັບຄື: ຮ່າງກົດໝາຍວ່າ
ດ້ວຍໜັງສືຜ່ານແດນ, ກົດໝາຍວ່າ
ດ້ວຍທະນາຍຄວາມ, ກົດໝາຍວ່າ
ດ້ວຍການກັນ ແລະ ຄວບຄຸມພະຍາດ
ຕິດຕໍ່, ກົດໝາຍວ່າດ້ວຍວິທະຍາສາດ 
ແລະ ເຕັກໂນໂລຊີ, ກົດໝາຍວ່າດ້ວຍ
ອົງການໄອຍະການທະຫານ ແລະ ກົດ
ໝາຍວ່າດ້ວຍທຸລະກຳທາງອີເລັກໂຕຣ
ນິກ; ລາຍງານຂໍທິດຊີ້ນຳກ່ຽວກັບ
ແຜນການສ້າງ ແລະ ປັບປຸງກົດໝາຍ
ແຕ່ປີ 2023-2025; ລາຍງານກ່ຽວ
ກັບການກະກຽມຮອບດ້ານໃຫ້ແກ່
ການດໍາເນີນກອງປະຊຸມສະໄໝສາ
ມັນເທື່ອທີ 4 ຂອງສະພາແຫ່ງຊາດ 
ຊຸດທີ IX ແລະ ລາຍງານຜົນສໍາເລັດ
ຂອງການເຂົ້າຮ່ວມກອງປະຊຸມ AIPA 
ຄັ້ງທີ 43 ແລະ ຢ້ຽມຢາມຢ່າງເປັນ
ທາງການ ຢູ່ຣາຊະອານາຈັກກຳປູເຈຍ 
ຂອງຄະນະຜູ້ແທນຂ້ັນສູງສະພາແຫ່ງ
ຊາດ ແຫ່ງ ສປປລາວ ເຊິ່ງນໍາພາໂດຍ
ທ່ານປະທານສະພາແຫ່ງຊາດ ພ້ອມ
ດ້ວຍຄະນະ ໃນລະຫວ່າງວັນທີ 20-
26 ພະຈິກ 2022.
(ຂ່າວ: ນາງ ສຸພາວັນ ຫອມສະນິດ, 

ພາບ: ນາງ ກຸກກິກ ບຸດດາໄຊ)

(ສພຊ) ກອງປະຊຸມຄົບຄະ
ນະກຳມາທິການເສດຖະກິດ, ເຕັກໂນ
ໂລຊີ ແລະ ສິ່ງແວດລ້ອມ (ກສຕສ) 
ປະຈຳປີ 2022 ໄດ້ໄຂຂຶ້ນໃນວັນທີ 
28-29 ພະຈິກ 2022, ທີ່ສະພາແຫ່ງ
ຊາດ ນະຄອນຫລວງວຽງຈັນ ໂດຍ
ການເປັນປະທານຂອງທ່ານ ຮສ. ປອ. 
ລິນຄຳ ດວງສະຫວັນ ປະທານກຳມາ
ທິການເສດຖະກິດ, ເຕັກໂນໂລຊີ ແລະ 
ສິ່ງແວດລ້ອມ ສະພາແຫ່ງຊາດ, ເຂົ້າ
ຮ່ວມມີທ່ານ ສົມມາດ ພົນເສນາ ຮອງ

ປະທານສະພາແຫ່ງຊາດ ທັງເປັນຜູ້ຊີ້
ນຳກຳມາທິການດັ່ງກ່າວ, ມີບັນດາ
ທ່ານລັດຖະມົນຕີທີ່ກ່ຽວຂ້ອງ, ບັນດາ
ທ່ານສະມາຊິກສະພາແຫ່ງຊາດ ທີ່ເປັນ
ກຳມະການຂອງກຳມາທິການດ່ັງກ່າວ
ຈາກ 18 ເຂດເລືອກຕັ້ງທົ່ວປະເທດ 
ພ້ອມດ້ວຍແຂກຖືກເຊີນ.

ຈຸດປະສົງຂອງກອງປະຊຸມ
ຄັ້ງນີ້, ແມ່ນເພື່ອປຶກສາຫາລືປະກອບ
ຄຳເຫັນໃສ່ຮ່າງບົດສະຫລຸບການເຄ່ືອນ
ໄຫວວຽກງານປະຈຳປີ 2022 ແລະ 
ທິດທາງແຜນບົດລາຍງານຜົນການຕິດ
ຕາມກວດກາການປະຈຳປີ 2023 
ຂອງ ກສຕສ; ຮ່າງບົດລາຍງານຜົນ
ການຕິດຕາມກວດກາກ່ຽວກັບວຽກ
ງານໃນຂົງເຂດເສດຖະກິດ; ຮ່າງກົດ
ໝາຍທ່ີຈະນຳເຂ້ົາຜ່ານກອງປະຊຸມສະ
ໄໝສາມັນເທື່ອທີ 4 ຂອງສະພາແຫ່ງ
ຊາດ ຊຸດທີ IX ຈຳນວນ 3 ສະບັບຄື: 
ກົດໝາຍວ່າດ້ວຍວິສາຫະກິດ, ກົດ
ໝາຍວ່າດ້ວຍການຄົມມະນາຄົມທາງ
ນ້ໍາ, ກົດໝາຍວ່າດ້ວຍເອເລັກໂຕຣ
ນິກ; ຮ່າງມະຕິກອງປະຊຸມຄົບຄະນະ
ຂອງ ກສຕສ ປະຈຳປີ 2022 ແລະ 
ວຽກງານອື່ນໆ ທີ່ຕິດພັນກັບກຳມາທິ
ການບົນພ້ືນຖານການປຶກສາຫາລື 
ແລະ ປະກອບຄຳຄິດຄຳເຫັນດັ່ງກ່າວ 
ຈະເປັນຂໍ້ມູນພື້ນຖານ ແລະ ເປັນບ່ອນ

ອີງ ໃຫ້ແກ່ການປັບປຸງເອກະສານທີ່
ລາຍງານໃນກອງປະຊຸມ ໃຫ້ມີເນື້ອ
ໃນຄົບຖ້ວນ ແລະ ສົມບູນ.

ກອງປະຊຸມ, ໄດ້ຮັບ ຟັງ ການ
ສະຫລຸບຕີລາຄາການເຄື່ອນໄຫວວຽກ
ງານຂອງ ກສຕສ ສະພາແຫ່ງຊາດ ປະ
ຈໍາປີ 2022 ແລະ ທິດທາງແຜນການ 
ປະຈໍາປີ 2023; ບົດ ລາຍ ງານກ່ຽວ
ກັບການຈັດຕ້ັງປະຕິບັດການຂ້ຶນທະ
ບຽນອອກໃບຕາດິນ ປີ 2022; ການ
ຈັດຕ້ັງປະຕິບັດໂຄງການຂຸດຄົ້ນແຮ່
ທາດແບບທົດລອງ; ຜົນການຕິດຕາມ
ກວດກາການຈັດຕ້ັງປະຕິບັດການຂ້ຶນ
ທະບຽນອອກໃບຕາດິນ ປີ 2022 
ແລະ ການຈັດຕັ້ງປະຕິບັດໂຄງການ
ຂຸດຄົ້ນແຮ່ທາດແບບທົດລອງ; ຜົນ
ການຕິດຕາມກວດກາການຈັດຕ້ັງປະ
ຕິບັດນະໂຍບາຍ ແລະ ນິຕິກຳ ກ່ຽວ
ກັບການຊຸກຍູ້ສົ່ງເສີມການຜະລິດອາ
ຫານສັດ, ຝຸ່ນ ເພື່ອສະໜອງໃຫ້ແກ່
ການຜະລິດ; ການຕິດຕາມກວດກາ
ການຈັດຕ້ັງປະຕິບັດວຽກງານການພັດ
ທະນາທ່າບົກ; ການລາຍງານກ່ຽວກັບ
ກົດໝາຍ 3 ສະບັບ ຄື: ກົດໝາຍວ່າ
ດ້ວຍວິສາຫະກິດ (ສະບັບປັບປຸງ), 
ກົດໝາຍວ່າດ້ວຍການທາງນ້ໍາ (ສ້າງ
ໃໝ່), ກົດໝາຍວ່າດ້ວຍເອເລັກໂຕຣ
ນິກ (ສະບັບ ປັບປຸງ); ຮ່າງຍຸດທະສາດ

ການຄຸ້ມຄອງ, ການນຳໃຊ້ນໍ້າ ແລະ 
ຊັບພະຍາກອນນໍ້າແຫ່ງຊາດ ຮອດປີ 
2030; ໃນທີ່ປະຊຸມ, ບັນດາທ່ານຜູ້
ແທນກອງປະຊຸມໄດ້ສຸມສະຕິປັນຍາ
ປະກອບຄຳຄິດຄຳເຫັນໃສ່ບົດສະຫລຸບ 
ແລະ ບົດລາຍງານຕ່າງໆ ຢ່າງມີຈຸດ
ສຸມ ແລະ ກົງໄປກົງມາ; ຈາກນັ້ນ, 
ກອງປະຊຸມຍັງໄດ້ຮັບຟັງການຜ່ານ
ຮ່າງມະຕິກອງປະຊຸມຄົບຄະນະຂອງ 
ກສຕສ ປະຈຳປີ 2022.

ໃນໂອກາດນີ້, ທ່ານ ສົມມາດ 
ພົລເສນາ ຮອງປະທານສະພາແຫ່ງຊາດ 
ໄດ້ມີຄຳເຫັນໂອ້ລົມຕໍ່ກອງປະຊຸມ ວ່າ: 
ກອງປະຊຸມຄົບຄະນະ ຂອງ ກສຕສ 
ແມ່ນມີຄວາມໝາຍຄວາມສຳຄັນ ໃນ
ການຈັດຕັ້ງປະຕິບັດກົດໝາຍວ່າ ດ້ວຍ
ສະພາແຫ່ງຊາດ, ກົດໝາຍວ່າດ້ວຍ
ການຕິດຕາມກວດກາ ຂອງສະພາແຫ່ງ
ຊາດ ແລະ ສະພາປະຊາຊົນຂັ້ນແຂວງ; 
ພ້ອມກັນນັ້ນ, ກໍເປັນການຮຽກໂຮມ
ສະມາຊິກສະພາແຫ່ງຊາດກ ທີ່ເປັນກຳ
ມະການຂອງຕົນປະຊຸມ ເພື່ອປຶກສາ
ຫາລື, ແລກປ່ຽນຄຳຄິດຄຳເຫັນ ແລະ
ຕີລາຄາຄືນຕ່ໍກັບການຈັດຕ້ັງປະຕິບັດ
ວຽກງານ ທີ່ຢູ່ໃນຄວາມຮັບຊອບຂອງ
ກຳມາທິການ, ຕິດຕາມກວດກາການ
ຈັດຕ້ັງວຽກງານຂອງຂະແໜງການທ່ີ
ກ່ຽວຂ້ອງ ແລະ ວາງແຜນການເຄື່ອນ
ໄຫວວຽກງານໃນຕໍ່ໜ້າ ໃຫ້ມີຄວາມ
ເປັນເອກະພາບກັນ, ຮັບປະກັນໃນ
ການປະຕິບັດວຽກງານ ໃນການເປັນ
ເສນາທິການໃຫ້ຄະນະປະຈຳ ແລະ ສະ
ພາແຫ່ງຊາດ ມີປະສິດທິພາບ ແລະ 
ປະສິດທິຜົນດີຂຶ້ນ; ພ້ອມນັ້ນ, ທ່ານ
ຍັງໄດ້ຮຽກຮ້ອງໃຫ້ສະມາຊິກສະພາ
ແຫ່ງຊາດ ຕ້ອງໄດ້ພ້ອມກັນຄົ້ນຄວ້າ 
ແລະ ປະກອບຄຳຄິດຄຳເຫັນ ເພື່ອ
ຊອກວິທີການແກ້ໄຂຢ່າງກົງໄປກົງມາ 
ແລະ ໃຫ້ສອດກັບສະພາບຄວາມເປັນ
ຈິງຂອງປະເທດເຮົາ.

ນາງ ໄຊໂສພາພອນ ມິ່ງມຸງຄຸນ)

ສໍາຄັນເຂ້ົາໃນການເສີມຂະຫຍາຍສາຍ
ພົວພັນມິດຕະພາບ ແລະ ການຮ່ວມ
ມືອັນເປັນມູນເຊື້ອທ່ີດີງາມມາແຕ່ດົນ
ນານ ລະຫວ່າງ ສປປລາວ ແລະ ຮົງ
ກາລີ ກໍຄືເປັນຂົວຕໍ່ໃນການພົວພັນ
ຮ່ວມມື ແລະ ປະສານງານ ລະຫວ່າງ
ສະພາແຫ່ງຊາດລາວ ແລະ ສະພາແຫ່ງ
ຊາດຮົງກາລີ ໃຫ້ນັບມື້ນັບຂະຫຍາຍ
ຕົວຍິ່ງຂຶ້ນ ທັງຕີລາຄາສູງ ແລະ ຂອບ
ໃຈຢ່າງຍິ່ງ ໄປຍັງສະພາແຫ່ງຊາດ ແລະ 
ປະຊາຊົນຮົງກາລີ ທີ່ໄດ້ໃຫ້ການຊ່ວຍ
ເຫລືອ ແລະ ສະໜັບສະໜູນສະເໝີມາ 
ຕໍ່ການພັດທະນາຂອງ ສປປລາວ ເວົ້າ

ລວມ, ເວົ້າສະເພາະແມ່ນຄະນະມິດຕະ
ພາບລັດຖະສະພາຮົງກາລີ-ລາວ ເປັນ
ກົນໄກໜຶ່ງ ໃນການຊຸກຍູ້ໃນໄລຍະ
ຜ່ານມາ ແລະ ຫວັງຢ່າງຍິ່ງວ່າ, ສະພາ
ແຫ່ງຊາດ, ລັດຖະບານ ແລະ ປະຊາ
ຊົນຮົງກາລີ ຈະສືບຕໍ່ໃຫ້ການສະໜັບ
ສະໜູນ ແລະ ຊ່ວຍເຫລືອແກ່ການ
ພັດທະນາ ສປປລາວ ໃນຕໍ່ໜ້າ.

ໂອ ກາດ ດຽວ ກັນ ນີ້, ທັງ ສອງ
 ຝ່າຍໄດ້ແຈ້ງ ໃຫ້ ກັນ  ແລະ ກັນຊາບ  
ກ່ຽວ ກັບ ການ ພັດ ທະ ນາ ເສດ ຖະ ກິດ-
ສັງ ຄົມ  ແລະ ການ ເຄື່ອນ ໄຫວ ຂອງ ສະ
 ພາ ແຫ່ງ ຊາດ ໂດຍ ຫຍໍ້ ທັງປຶກສາຫາລື
ການພົວພັນຮ່ວມມື ລະຫວ່າງຄະນະ
ມິດຕະພາບລັດຖະສະພາລາວ-ຮົງກາລີ 
ໃນໄລຍະຜ່ານມາ ກໍຄືທິດທາງໃນຕໍ່

ໜ້າ ແນໃສ່ປະກອບສ່ວນເຂົ້າໃນການ
ເສີມຂະຫຍາຍສາຍພົວພັນມິດຕະພາບ 
ແລະ ການຮ່ວມມືອັນເປັນມູນເຊື້ອທີ່
ດີງາມມາແຕ່ດົນນານ ລະຫວ່າງ 
ສປປລາວ ແລະ ຮົງກາລີ ເວົ້າລວມ, 
ເວ້ົາສະເພາະແມ່ນລະຫວ່າງສະພາແຫ່ງ
ຊາດລາວ ແລະ ສະຖານກົງສຸນຮົງກາ
ລີ ປະຈໍາ ສປປລາວ. ພ້ອມນັ້ນ, ທັງ 
ສອງ ຝ່າຍ ໄດ້ ຕົກ ລົງ ເປັນ ເອ ກະ ພາບ 
ເຫັນ ດີ ໃຫ້ ມີ ການ ສືບ ຕ່ໍ ສະ ໜັບ ສະ ໜູນ 
ເຊິ່ງ ກັນແລະ ກັນ ໃນ ເວ ທີ ພາກ ພື້ນ 
ແລະ ສາ ກົນ ຕື່ມ ອີກ.

(ຂ່າວ: ນາງ ປາ ກາ ລັກ ພົມມີໄຊ, 
ພາບ: ສົມ ນຶກ ແກ້ວໄຊຍະຈັກ)

2022).
ໃນໂອກາດນີ້, ສະຫາຍ ນາງ 

ສູນທອນ ໄຊຍະຈັກ ໄດ້ສະແດງຄວາມ
ຍິນດີຕ້ອນຮັບ, ຊົມເຊີຍການມາຢ້ຽມ
ຢາມ ສປປລາວ ໃນຄັ້ງນີ້ ແລະ ຕີລາ
ຄາສູງຕ່ໍສາຍພົວພັນມິດຕະພາບລາວ-
ຫວຽດນາມ ທັງຊົມເຊີຍບັນດາສະ
ຫາຍອະດີດທະຫານອາສາສະໝັກທ່ີ
ໄດ້ມີການອຸທິດຢ່າງໃຫຍ່ຫລວງປະ
ກອບສ່ວນເຂ້ົາໃນພາລະກິດແຫ່ງການ
ຕໍ່ສູ້ກູ້ຊາດໃນເມື່ອກ່ອນ ຈົນໄດ້ຮັບໄຊ
ຊະນະ ກໍຄືການປະກອບສ່ວນເຂົ້າໃນ

ພາລະກິດການປົກປັກຮັກສາ ແລະ 
ສ້າງສາພັດທະນາປະເທດຊາດ ໃນປັດ
ຈຸບັນ ແລະ ຢືນຢັນຈະຮ່ວມມືກັບບັນ
ດາສະຫາຍຫວຽດນາມ ໃນການສຶກ
ສາອົບຮົມຄົນຮຸ່ນໜຸ່ມໃຫ້ສືບຕ່ໍປົກ
ປັກຮັກສາສາຍພົວພັນພິເສດໃຫ້ມີປະ
ສິດທິຜົນຍິ່ງໆຂຶ້ນ.

ໂອກາດດຽວກັນນີ້, ສະຫາຍ 
ພົຕ. ຮວ່າງ ແຄັງ ຮຶງ ພ້ອມດ້ວຍຄະ
ນະ ກໍໄດ້ສະແດງຄວາມຂອບໃຈຕໍ່ສະ
ຫາຍຮອງປະທານສະພາແຫ່ງຊາດລາວ 
ທີ່ໄດ້ໃຫ້ການຕ້ອນຮັບອັນອົບອຸ່ນ ທັງ
ໄດ້ຕີລາຄາສູງຕ່ໍການພົວພັນທ່ີເປັນມູນ
ເຊື້ອຂອງສອງຊາດ ໃນໄລຍະຜ່ານມາ 
ກໍຄືປັດຈຸບັນ ຫວນຄືນການເຄື່ອນ

ໄຫວໃນສະໜາມຮົບຜ່ານມາທ່ີກອງ
ທັບ ແລະ ປະຊາຊົນ 2 ຊາດ ໄດ້ພ້ອມ
ຄຽງບ່າຄຽງໄຫລ່ກັນຕ່ໍສູ້ກັບສັດຕູຜູ້
ຮຸກຮານ ແລະ ສະແດງຄວາມເຊື່ອ
ໝັ້ນວ່າ ໃນໄລຍະໃໝ່ 2 ປະເທດ ຈະ
ສືບຕໍ່ຄຽງຂ້າງກັນຕະຫລອດໄປ, ໄດ້
ອວຍພອນໃຫ້ບັນດາສະຫາຍການນຳ
ຂອງ ສປປລາວ, ສະພາແຫ່ງຊາດລາວ 
ກໍຄືສະຫາຍຮອງປະທານສະພາແຫ່ງ
ຊາດລາວ ແລະ ຄອບຄົວ ມີສຸຂະພາບ
ແຂງແຮງ ແລະ ປະສົບກັບຄວາມຈະ
ເລີນກ້າວໜ້າ.

(ນາງ ປາກາລັກ ພົມມີໄຊ)

(ສ ພ ຊ) ເນື່ອງໃນໂອກາດ
ວັນຊາດທີ 2 ທັນວາ ຄົບຮອບ 47 ປີ 
(2/12/1975-2/12/2022) ໃນ ລະ 
ຫວ່າງວັນ ທີ 1-3 ທັນ ວາ 2022 ຢູ່ 
ທີ່ ຫໍ ສະ ພາ ແຫ່ ງ ຊາດ ໄດ້ ມີ ງານ ບຸນ ອຸ 
ທິດ ກຸ ສົນ ແດ່ ອະ ດີດ ການ ນຳ ຂ້ັນ ສູງ, 
ການ ນຳສະ ພາ ປະ ຊ າ ຊົນ ສູງ ສຸດ ແລະ  
ສະ ພາ ແຫ່ງ ຊາດ ໂດຍ ການ ເປັນ ເຈົ້າ 
ພາບ ເຈົ້າ ສັດ ທາຂອງ ສະ ພາ ແຫ່ງ ຊາດ 
ນ ຳ ໂດຍ ພະ ນະ ທ່ານ ປອ. ໄຊ ສົມ ພອນ 
ພົມ ວິ ຫານ ປະ ທານ ສະ ພາ ແຫ່ງ ຊາດ, 
ທ່ານ ດ ຣ. ນາງ ວິ ພາ ວັນ  ພົມ ວິ ຫານ 
ປະ ທານກອງທຶນຊ່ວຍເຫລືອສັງຄົມ
ຂອງສະພາແຫ່ງຊາດ ພ້ອມ ດ້ວຍ ບັນ
ດາ ທ່ານຄະ ນະ ນຳ ຂອງ ສະ ພາ ແຫ່ງ ຊາດ, 
ບັນ ດາ ທ່ານ ຄະ ນະກອງທຶນຊ່ວຍເຫລືອ
ສັງຄົມຂອງສະພາແຫ່ງຊາດ ແລະ ພາກ
 ສ່ວນ ຕ່າງໆ.

ເຂົ້າ ຮ່ວມ ພິ ທີໃນ ຄັ້ງ ນີ້,  ມີ ພະ 
ນະ ທ່ານ ຈູມ ມະ ລີ ໄຊ ຍະ ສອນ ອະ ດີດ 
ປະ ທານ ປະ ເທດ ແຫ່ງ  ສ ປ ປ ລາວ, ທ່ານ 
ປອ. ຄຳ ພັນ ວິ ພາ ວັນ ນາ ຍົກ ລັດ ຖະ
 ມົນ ຕີ, ພຣະອາຈານໃຫຍ່ ມະຫາບຸນ
ມາ ສິມມະພົມ, ປະທານສູນກາງອົງ
ການພຸດທະສາສະໜາສໍາພັນ ແຫ່ງ
ສປປລາວ, ພຣະອາຈານ ຄະນະບໍລິ
ຫານງານ, ພຣະອາຈານຄະນະກໍາມະ
ການ ສູນກາງອົງການພຸດທະສາສະ
ໜາ ພຣະເຖຣະນຸເຖຣະ ຈໍານວນ 49 
ອົງ, ບັນ ດາ ທ່ານ ການ ນຳ ພັກ -ລັດ, ອົງ
 ກາ ນ ຈັດ ຕັ້ງ ຕ່າງໆ, ພະ ນັກ ງານຫລັກ 
ແຫລ່ງ ອາ ວຸ ໂສ ບຳ ນານ, ສະ ມາ ຊິກ ສະ 
ພາ ແຫ່ງ ຊາດ, ແຂກ ຖືກ ເຊີນ, ພະ ນັກ 
ງານ-ລັດ ຖະ ກອນ, ບໍ ລິ ສັດ ຕ່າງໆ ແລະ 
ມວນ ຊົນ ພາຍ ໃນ ນະ ຄອນ ຫລວງວຽງ 
ຈັນ ເຂົ້າ ຮ່ວມ ຢ່າງ ຫລວງ ຫລາຍ.

ທັງ ນີ້, ກໍເພື່ອ ລະ ນຶກ ເຖິງ ຜົນ 
ງານ ແລະ ຄຸນ ງາມ ຄວາມ ດີ ຂອງ ບັນ 
ດາ ທ່ານອະ ດີດກ ານນ ຳ, ພະ ນັກງານ-
ລັດ ຖະ ກອນ ທ ີ ່ເຄີຍ ປະ ຕິ ບັດ ໜ້າ ທ່ີ ວຽກ
 ງານ ຢູ່ ສ ະ ພາ ປະ ຊາ ຊົນ ສູງ ສຸ ດ, ສະ ພາ
 ແຫ່ງ ຊາ ດ ແລະ ສະ ມາ ຊິກ ສະ ພາທີ່ໄດ້  
ເສຍ ຊີ ວິດ ໄປ ແລ້ວນັ້ນ ແລະ  ເພື່ອ ອຸດ 
ທິດ ສ່ວນ ບຸນ ກຸ ສົນ ໃຫ້ ແກ່ ອະ ດີດກ ານ
ນ ຳ ພັກ -ລັດ ໂດຍ ສະ ເພາະ ແມ່ນ ອະ ດີດ
ກ ານ ນຳ ຂັ້ນ ສູງ ຂອງ ຊາດ,  ປະ ທາ ນ-
ຮອງ ປະ ທານສະ ພາ  ປະ ຊາ ຊົນ ສູງ ສຸດ, 
ອະ ດີດ ການ ນຳ ຂອງ ສະ ພາ ແຫ່ງ ຊາດ, 
ສະ ມາ ຊິກ ສະ ພາ ແຫ່ງ ຊາດ ທີ່ ໄດ້ ລ່ວງ 
ລັບ ໄປ ແລ້ວ ເຊິ່ງ ປະ ກອບ ມີ ກອງບຸນ 
ແລະ ກອງອັດຖະ ທັງໝົດ 31 ກອງ 

ເພ່ືອ ອຸ ທິດ ເຖິງບັນ ດາ ທ່ານອະ ດີດ ການ
 ນຳຂັ້ນ ສູງ :  ປະ ທານ ໄກ ສອນ ພົມ ວິ 
ຫານ;  ອະ ດີດ ປະ ທານ ສະ ພາ ປະ ຊາ ຊົນ 
ສູງ ສຸດ ແລະ ອະ ດີດ ປະ ທານ ສະ ພາແຫ່ງ 
ຊາດ: ປະ ທານ ສຸ ພານ ຸ ວົງ, ປະ ທານ 
ໜູ ຮັກ ພູນ ສະ ຫວັນ ແລະ ປະ ທານ  
ສະ ໝານ ວິ ຍະ ເກດ; ອະ ດີດຮອງ ປະ 
ທານ ສະ ພາ ປະ ຊາ ຊົນ ສູງ ສຸດ ແລະ ຮອງ
 ປະ ທານ ສະ ພາ ແຫ່ງ ຊາດ: ທ່ານ ສີ ສົມ 
ພອນ ລໍ ວັນ ໄຊ, ທ່ານ ສີ ທົນ  ກົມ ມະ 
ດຳ, ທ່ານ ໄຟ ດ່າງ ລ ໍ ເບ ຣຍ ຢາວ, ທ່ານ 
ຄຳ ສຸກ ແກ້ວ ລາ ແລະ ທ່ານ ຄ ຳ ບູ່ ສຸ 
ນີ ໄຊ; ອະ ດີດກຳ ມະ ການ ຄະ ນະ ປະ ຈຳ
ສະ ພາ ປະ ຊາ ຊົນ ສູງ ສຸດ ແລະ ອະ ດີດ
ກຳ ມະ ການ ຄະ ນະ ປະ ຈຳສະ ພາແຫ່ງ 
ຊາດ: ທ່ານ ວົງ ເພັດ ໄຊ ເກີ ຢາ ຈົງ ຕົວ, 
ທ່ານ ເຫ ລື່ອມ ອິ ນ ສ ີ ຊຽງ ໃໝ່, ທ່ານ 
ອຸ່ນ ເນື້ອ ພິມ ມະ ສອນ, ທ່ານ ສຸ ວັນ ນະ
 ລາດ ໄຊ ຍ ະ ວົງ, ທ່ານ ດ ຣ. ສົມ ພະ ວັນ 
ອິນ ທະ ວົງ, ທ່ານ ໄຊ ເພັດ ລາ ສີ, ທ່ານ 
ທິດ ມ່ວນ ສາວ ຈັນ ທະ ລາ, ທ່ານ ນາງ  
ຄຳ ແພງ ບຸບ ຜາ, ທ່ານ ສີ ເມີຍ ນາມ 
ລາ ຊາ, ທ່ານ ດ ຣ. ຄຳ ລ ຽງ ພົນ ເສ ນາ, 
ທ່ານ ເກ ຍຸນ ຍົດ ໄຊວິ ບຸນ, ທ່ານ ດ ຣ. 
ບົວ ສີ ລໍ ວັນ ໄຊ, ທ່ານ ທອງ ສາ ປັນ 
ຍາ ສິດ, ທ່ານ ພົວ. ໄຊ ສົມ ແພງ ສຸ ລິ 
ຍາ ວົງ, ທ່ານ ສົມ ພອນ ຂະ ຫ ຍອງ ເອກ, 
ທ່ານ ພ ົ ຕ. ບຸນ ທອນ ຈ ິດ ວະ ລະ ພົນ, 
ທ່ານ ຄ ຳ ສິງ ໄຊ ຍະ ກອນ, ທ່ານ ດວງ
ດ ີ ອຸດ ທະ ຈັກ ແລະ ທ່ານ ພົວ. ວິ ໄລ 
ດວງ ມະ ນີ ລວມ ທັງກອງ ຂອງບັ ນ ດາ 
ທ່ານອະ ດ ດີ ຮອງ ປະ ທານ ກຳ ມາ ທິ ການ,  
ອະ ດີດພະ ນັກ ງານ ບຳ ນານ ຂອງ ສະ ພາ
 ແຫ່ງ ຊາດ ແລະ  ເຈົ້າ ຖິ່ນ ເຈົ້າ ຖານ.

ກິດ ຈ ະ ກຳ ຂອງ ງານ ບຸນ ໃນ ຄ້ັງ 
ນີ້ ບັນ ດາ ທ່ານ ການ ນຳ, ພະ ນັກ ງານ-
ລັດ ຖະ ກອນ ແລະ ພາກ ສ່ວນ ກ່ຽວ 
ຂ້ອງ ຕ່າງໆ ໄດ້ ຫ້າງ ຫາ ກະ ກຽມໃນ ວັນ
 ທີ 1 ທັນ ວາ 2022 ມ້ືຂ້ຶນ 8 ຄ່ໍາ ເດືອນ 
1 ພສ. 2565; ວັນທີ 2 ທັນວາ 
2022 ກົງກັບມື້ຂຶ້ນ 9 ຄໍ່າ ເດືອນ 1 
ພສ. 2565 ໄດ້ມື້ຈັດຕັ້ງກອງບຸນ 
ແລະ ຮັບໂມທະນາທານ ພ້ອມ ທັງສູດ
ປະຣິຕະມຸງຄຸນ ແລະ ຟັງທັມມະເທດ
ສະໜາ 1 ກັນ ແລະ ຄົບງ ັນກອງບຸນ 
ຕາມຮີດຄອງ; ວັນທີ 3 ທັນວາ 2022 
ກົງກັບມື້ຂຶ້ນ 10 ຄໍ່າ ເດືອນ 1 ພສ.
2565 ໄດ້ ມີພິທີໃສ່ບາດຖວາຍກອງ
ບຸນ ແລະ ເຄື່ອງສັງຄະທານແດ່ພຣະສົງ 
49 ອົງ ແລະ ຟັງອະນຸໂມທະນາກະຖາ, 
ຄາລະວະ ຮັບພອນຢາດນໍ້າອຸທິດສ່ວນ
ບຸນກຸສົນ ແລະ ສຳ ເລັດ ພິ ທີ ຢ່າງ ເປັນ 
ທາງ ການ ເຊິ່ງ ງານ ບຸນ ໃນ ຄັ້ງ ເຕັມ ໄປ
 ດ້ວຍ ບັນ ຍາ ການ ຟົດ ຟື້ນ, ຈິດ ໃຈ 

ເຫລື່ອ ມ ໃສ ສັດ ທາ ແລະ ລະ ນຶກ ຮູ້ບຸນ
 ຄຸນ ຂອງ ບັນ ດາ ທ່ານ ອະ ດີດ ການ ນຳ
 ດັ່ງ ກ່າວ.

ກ່ອນໜ້ານັ້ນ, ໃນວັນທີ 30 
ພະຈິກ 2022 ທີ່ຫໍບູຊາພຣະທາດ
ຫລວງວຽງຈັນ, ຄະນະນໍາສະພາແຫ່ງ
ຊາດ ນໍາໂດຍທ່ານ ປອ. ນາງ ສູນທອນ 
ໄຊຍະຈັກ ຮອງປະທານສະພາແຫ່ງ
ຊາດ ພ້ອມດ້ວຍຄະນະ ຍັງໄດ້ມີ
ພິທີບູຊາຄອບໄຂວ່ພຣະທາດຫລວງ
ວຽງຈັນ ແລະ ສິ່ງສັກສິດຄູ່ບ້ານຄູ່
ເມືອງ 4 ຈຸດ ຄື: ຫໍບູຊາທາງດ້ານ
ຫລັງພຣະທາດຫລວງວຽງຈັນ; ທ້າວ 
ກຸເວ ເທບຜູ້ຮັກສາທິດເໜືອ (ດ້ານ
ໃນກົມມາລຽນ); ໜ້າພະເຈົ້າໄຊເສດ
ຖາ ແລະ ຫໍພຣະເຈົ້າໄຊເສດຖາ (ຂ້າງ
ສິມວັດທາດຫລວງເໜືອ) ທັງນີ້, 
ກໍເພ່ືອເປັນການຂອບໄຂວ່ບັນດາສິ່ງ
ສັກສິດ ແລະ ພຣະທາດຫລວງວຽງ
ຈັນ ທີ່ເປັນມິ່ງຂວັນຂອງຊາວລາວ 
ໃຫ້ປົກປັກຮັກສາ ແລະ ອໍານວຍ
ຄວາມສະດວກດິນຟ້າອາກາດເພ່ືອ
ຈະຈັດກອງບຸນ ແລະ ກອງອັດຖະ 
ຈຳນວນ 31 ກອງ ໃຫ້ແກ່ອະດີດການ
ນໍາທີ່ມີບຸນຄຸນ, ຄຸນງາມຄວາມດີ ຕໍ່ປະ
ເທດຊາດ ທີ່ໄດ້ລ່ວງລັບໄປແລ້ວນັ້ນ.

ນອກນັ້ນ, ໃນຕອນເຊົ້າຂອງ
ວັນທີ 1 ທັນວາ 2022 ທີ່ສະພາແຫ່ງ
ຊາດ ກໍໄດ້ມີການຈັດພິທີຄອບໄຂວ່ບູ
ຊາທິດທັງສີ່ ເພື່ອຈະເຮັດກອງບຸນອຸດ
ທິດບຸນກຸສົນຫາອະດີດພະນັກງານການ
ນໍາພັກ-ລັດ ຜູ້ທີ່ມີຄຸນງາມຄວາມດີຕໍ່
ປະເທດຊາດ ທີ່ໄດ້ລ່ວງລັບໄປແລ້ວ
ນັ້ນ ຢູ່ທີ່ສະພາແຫ່ງຊາດ ຝ່າຍພຣະສົງ
ນໍາໂດຍພຣະອາຈານ ພຣົມມະລິນ ສີສຸ
ລິນທອນ ເຈົ້າອາທິການວັດໜອງຄໍາ
ແສນ ຝ່າຍຄາລະວາດນຳໂດຍທ່ານ ປອ. 
ນາງ ສູນທອນ ໄຊຍະຈັກ ຮອງປະ
ທານສະພາແຫ່ງຊາດ ພ້ອມດ້ວຍຄະນະ.

ໃນພິທີ, ໄດ້ຈັດເຄື່ອງສັກກາ
ລະບູຊາທິດທັງສີ່ ຄື: ທິດຕາເວັນອອກ 
(ເປັນທີ່ຢູ່ຂອງທ້າວຕະຖະຣະຖະ); ທິດ
ໃຕ້ ເປັນທີ່ຢູ່ຂອງທ້າວວິຣຸລະຫະກະ 
(ວິຣຸລຫົກ); ທິດຕາເວັນຕົກ (ເປັນທີ່
ຢູ່ຂອງທ້າວວິຣູປັກຂະ) ແລະ ທິດ
ເໜືອ (ເປັນທີ່ຢູ່ຂອງທ້າເວດສຸວັນ 
ຫລື ທ້າວເວດສະຫວັນ) ໂດຍການໃຊ້
ພຣະສົງສີ່ອົງສູດບູຊາແຕ່ລະທິດ ພ້ອມ
ທັງຖວາຍວັດຖຸປັດໄຈ ແລະ ອຸທິດ
ບຸນກຸສົນຫາສິ່ງສັກສິດ ແລະ ເຈົ້າທີ່
ເຈົ້າທາງ.

(ສອນສັກ ວັນວິໄຊ)
(ນາງ ປາ ກາ ລັກ ພົມ ມີ ໄຊ)

(ສພຊ) ຕອນບ່າຍວັນ
ທີ 30 ພະຈິກ 2022ທີ່ຫ້ອງ
ປະຊຸມສະພາປະຊາຊົນແຂວງ
(ສພຂ)ຜົ້ງສາລີໄດ້ຈັດພິທີເລົ່າ
ມູນເຊື້ອວັນຊາດທີ 2 ທັນວາ
ຄົບຮອບ47ປີ(2/12/1975-
2/12/2022), ວັນຄ້າຍວັນ
ເກີດຂອງປະທານໄກສອນພົມ
ວິຫານ (13/12/1920-13/
12/2022)ຄົບຮອບ102ປີ,
ຂ້ໍຕົກລົງຂອງເຈົ້າແຂວງວ່າດ້ວຍ
ການຄຸ້ມຄອງການຈັດງານປະເພ
ນີພາຍໃນແຂວງຜົ້ງສາລີ ໂດຍ
ການເປັນປະທານຂອງທ່ານຫຸມ
ເພັງ ຈອມວິສານ ຮອງປະທານ
ສພຂ; ເຂົ້າຮ່ວມມີບັນດາທ່ານ
ປະທານ-ຮອງປະທານຄະນະກໍາ
ມະການ ສພຂ, ຄະນະເລຂາທິ
ການ ສພຂ, ຫົວໜ້າ-ຮອງຫົວ
ໜ້າຂະແໜງແລະພະນັກງານ-
ລັດຖະກອນສພຂເຂົ້າຮ່ວມ.

ໃນພິທີ, ໄດ້ຮັບຟັງ
ທ່ານຫຸມເພັງຈອມວິສານເລົ່າ
ຄືນມູນເຊື້ອວັນຊາດທີ 2 ທັນ
ວາ ຄົບຮອບ 47 ປີ, ວັນຄ້າຍ
ວັນເກີດຂອງປະທານໄກສອນ
ພົມວິຫານ ຄົບຮອບ 102 ປີ
ເຊິ່ງທ່ານກໍໄດ້ຍົກໃຫ້ເຫັນເຖິງ
ມູນເຊື້ອ, ຄວາມໝາຍສໍາຄັນ
ຂອງວັນຊາດ 2 ທັນວາ ຕະ
ຫລອດ 47 ປີ ແຫ່ງການປົກ
ປັກຮັກສາ ແລະ ສ້າງສາພັດທະ

ນາປະເທດຊາດໃນແຕ່ລະໄລຍະ
ກໍຄືການປົກປັກຮັກສາ ແລະ
ສ້າງສາພັດທະນາແຂວງຜ້ົງສາລີ;
ເລ່ົາຄືນຊີວິດການເຄ່ືອນໄຫວປະ
ຕິວັດຂອງປະທານໄກສອນພົມ
ວິຫານແລະຜົນງານ,ຄຸນງາມ
ຄວາມດີຂອງປະທານ ໄກສອນ
ພົມວິຫານ;ພ້ອມກັນນັ້ນ,ທ່ານ
ກໍໄດ້ຮຽກຮ້ອງໃຫ້ຄະນະນໍາ-ຄະ
ນະພັກສືບຕ່ໍນໍາພາ-ຊີ້ນໍາຈັດຕ້ັງ
ຜັນຂະຫຍາຍມະຕິກອງປະຊຸມ
ໃຫຍ່ ຄັ້ງທີXI ຂອງພັກເຂົ້າສູ່
ຊີວິດຕົວຈິງ ໂດຍສະເພາະແມ່ນ
ຕ້ອງກໍາແໜ້ນ 9 ໜ້າທີ່ວຽກ
ງານຕົ້ນຕໍ ເຊັ່ນ ສືບຕໍ່ບູລະນະ
ລະບອບ ປະຊາທິປະໄຕ ປະຊາ
ຊົນ; ຍົກລະດັບຄວາມຮູ້ຄວາມ
ສາມາດໃນການປົກປ້ອງອະທິ
ປະໄຕ;ເສີມຂະຫຍາຍທຸກຄວາມ
ອາດສາມາດ ແລະ ທ່າແຮງບົ່ມ
ຊອ້ນ;ສາ້ງຖານການຜະລດິແລະ
ການບໍລິການໃຫ້ເຂັ້ມແຂງ;ພັດ
ທະນາຊັບພະຍາກອນມະນຸດຢ່າງ
ແຂງແຮງ;ປບັປງຸລະບບົການຈດັ
ຕັ້ງ, ກົງຈັກ ແລະ ກົນໄກການ
ເຄື່ອນໄຫວຂອງບັນດາອົງການ
ອໍານາດລັດ ໃຫ້ເຂັ້ມແຂງ ແລະ
ມີປະສິດທິຜົນ;ເພີີ່ມທະວີຄວາມ
ເປັນເຈົ້າການປະຕິບັດການພົວ
ພັນຮ່ວມມືກັບຕ່າງປະເທດ;
ເດັດດ່ຽວແກ້ໄຂຈຸດອອ່ນ-ຂ້ໍຄົງ
ຄ້າງພາຍໃນພັກ; ສ້າງການຫັນ

ປ່ຽນຢ່າງແຂງແຮງແລະເລິກເຊ່ິງ.
ຄຽງຄູ່ກັນນັ້ນ, ກໍຕ້ອງ

ໄດ້ສືກສາຮໍ່າຮຽນເອົາມູນເຊື້ອ
ດັ່ງກ່າວ ໂດຍສະເພາະຮໍ່າຮຽນ
ເອົາແບບຢ່າງຄຸນສົມບັດ, ທາດ
ແທ້ການປະຕິວັດ,ຄວາມຈົງຮັກ
ພັກດີ, ຄວາມເດັດດ່ຽວໜຽວ
ແໜ້ນຂອງປະທານ ໄກສອນ
ພົມວິຫານ ແລະ ເດັດດ່ຽວຍຶດ
ໝ້ັນຈຸດໝາຍຂອງການປະຕິວັດ
ເປັນຕ້ົນແມ່ນຈຸດໝາຍສັງຄົມ
ນິຍົມ ໂດຍການເອົາໃຈໃສ່ປະ
ຕິ ບັ ດ ສ ອ ງ ໜ້ າ ທ່ີ ຍຸ ດ ທ ະ
ສາດ(ປົກປັກຮັກສາແລະສ້າງ
ສາພັດທະນາປະເທດຊາດ);
ເພ່ີມທະວີຄວາມສາມັກຄີເປັນ
ປຶກແຜ່ນຂອງປວງຊົນລາວທັງ
ຊາດ ບົນພື້ນຖານການສ້າງພັນ
ທະພາບກາໍມະກອນ,ກະສກິອນ,
ນັກຮຽນຮູ້ປັນຍາຊົນ ໃຫ້ແໜ້ນ
ແກ່ນພາຍໃຕ້ການນໍາພາຂອງ
ພັກ;ໄດ້ຮັບຟັງທ່ານນາງພອນ
ສະຫວັນສັກຕິຄຸນເລຂາທິການ
ສພຂ ຂຶ້ນເຜີຍແຜ່ຂໍ້ຕົກລົງເຈົ້າ
ແຂວງ ສະບັບເລກທີ 1048/
ຂຜລ, ລົງວັນທີ 8 ພະຈິກ
2022 ວ່າດ້ວຍການຄຸ້ມຄອງ
ການຈັດງານປະເພນີພາຍໃນ
ແຂວງຜົ້ງສາລີ ເຊິ່ງປະກອບມີ
6ໝວດ20ມາດຕາ.

(ນາງສຸກສົມພອນ
ແກ້ວແສງພະຈັນ)

(ສພຊ) ໂດຍປະຕິບັດ
ຕາມຂ້ໍຕົກລົງຮ່ວມລະຫວ່າງສະ
ພາປະຊາຊົນແຂວງອຸດົມໄຊກັບ
ອົງການປົກຄອງແຂວງອຸດົມໄຊ,
ຕອນເຊົ້າຂອງວັນທີ 1 ທັນວາ
2022 ທີ່ຫ້ອງວ່າການແຂວງອຸ
ດົມໄຊໄດ້ຈັດກອງປະຊຸມຮ່ວມ
ລະຫວ່າງສະພາປະຊາຊົນແຂວງ
ກັບອົງການປົກຄອງແຂວງໂດຍ
ການເປັນປະທານຮ່ວມຂອງ
ທ່ານຄໍາເຜີຍງອນວັນຄໍາຮອງ
ປະທານສະພາປະຊາຊົນແຂວງ
ແລະ ທ່ານ ສົມຈິດ ປັນຍາສັກ
ຮອງເຈົ້າແຂວງແຂວງອຸດົມໄຊ,
ມີບັນດາທ່ານຄະນະປະຈໍາສະພາ
ປະຊາຊົນແຂວງ, ສະມາຊິກສະ
ພາປະຊາຊົນແຂວງ ອ້ອມຂ້າງ
ເມືອງໄຊ,ຫົວໜ້າ-ຮອງຫົວໜ້າ
ພະແນກການ-ອົງການທ່ີກ່ຽວ
ຂ້ອງ ແລະ ກອງເລຂາຈາກສະ
ພາປະຊາຊົນແຂວງ ແລະ ຫ້ອງ
ວ່າການແຂວງເຂົ້າຮ່ວມ.

ກອງປະຊຸມຮ່ວມໃນ
ຄັ້ງນີ້ ກໍເພື່ອປຶກສາຫາລື, ແລກ
ປ່ຽນຄິດຄໍາເຫັນໃນກະກຽມບັນ
ດາເນື້ອໃນທ່ີຈະນໍາໄປຜ່ານໃນ
ວາລະກອງປະຊຸມສະໄໝສາມັນ
ເທື່ອທີ 4 ຂອງສະພາປະຊາຊົນ
ແຂວງອຸດົມໄຊ ຊຸດທີ II ເຊິ່ງ
ໃນກອງປະຊຸມໄດ້ຜ່ານຮ່າງແຜນ
ການກະກຽມແລະດໍາເນີນກອງ
ປະຊຸມສະໄໝສາມັນເທື່ອທີ 4
ຂອງສະພາປະຊາຊົນແຂວງອຸດົມ
ໄຊຊຸດທີIIໂດຍອີງຕາມແຜນ

ຄາດຄະເນແມ່ນຈະໄຂຂ້ຶນໃນລະ
ຫວ່າງວັນທີ 25-27 ມັງກອນ
2023ທີ່ຈະມາເຖິງນີ້.

ໂອກາດດັ່ງກ່າວ, ຮອງ
ເຈົ້າແຂວງໄດ້ຕາງໜ້າອົງການ
ປົກຄອງແຂວງ ໄດ້ມີຄໍາເຫັນຊີ້
ນໍາຕ່ໍພະແນກການ-ອົງການຂອງ
ແຂວງ ໃຫ້ເອົາໃຈໃສ່ກະກຽມ
ດ້ານຂໍ້ມູນຕ່າງໆ ເປັນຕົ້ນແມ່ນ
ບົດລາຍງານ ແລະ ນິຕິກໍາໃຕ້
ກົດໝາຍ (ຮ່າງຂໍ້ຕົກລົງຂອງ
ເຈົ້າແຂວງ)ທີ່ຈະນໍາມາຜ່ານໃນ
ວາລະກອງປະຊຸມສະໄໝສາມັນ
ເທື່ອທີ 4 ຂອງສະພາປະຊາຊົນ
ແຂວງ. ຈາກນັ້ນ, ຜູ້ແທນກອງ
ປະຊຸມໄດ້ສຸມໃສ່, ຄົ້ນຄວ້າປະ
ກອບຄໍາຄິດຄໍາເຫັນແລກປ່ຽນ
ຕໍ່ແຜນການກະກຽມແລະການ
ດໍາເນີນກອງປະຊຸມສະໄໝສາ
ມັນເທື່ອທີ 4 ເຊິ່ງໃນກອງສະ
ໄໝສາມັນເທື່ອທີ 4 ແມ່ນຈະ

ໄດ້ຮັບຟັງບັນຫາພົ້ນເດັ່ນປະຈໍາ
ປີ 2022 ແລະ ທິດທາງແຜນ
ການ ປະຈໍາປີ 2023 ຂອງອົງ
ການປົກຄອງແຂວງ.

ຕອນທ້າຍກອງປະຊຸມ,
ຮອງປະທານສະພາປະຊາຊົນ
ແຂວງ ຍັງໄດ້ມີຄໍາເຫັນເນັ້ນ
ໜັກເພີ່ມຕື່ມ ເປັນຕົ້ນແມ່ນ
ພາຍຫລັງສໍາເລັດກອງປະຊຸມຄັ້ງ
ນີ້ ມອບໃຫ້ກອງເລຂາປັບປຸງ
ບັນດາເນື້ ອໃນໃຫ້ລະອຽດ;
ມອບໃຫ້ກອງເລຂາ, ຄະນະເລ
ຂາທິການສະພາປະຊາຊົນແຂວງ
ກັບຫ້ອງວ່າການແຂວງຕ້ອງປະ
ສານກັນຢ່າງກົມກຽວວຽກປິ່ນ
ອ້ອມ ແລະ ບັນດາຄະນະກໍາມະ
ການສະພາປະຊາຊົນແຂວງ ກັບ
ພະແນກການ, ອົງການທີ່ກ່ຽວ
ຂ້ອງຈະຕ້ອງພົວພັນປະສານສົມ
ກັນຢ່າງກົມກຽວ; ມອບໃຫ້ອົງ
ປົກຄອງກວດກາຄືນບັນດາເນື້ອ

ໃນທ່ີຈະນໍາເຂ້ົາຜ່ານໃນກອງປະ
ຊຸມ ເພື່ອເຮັດໃຫ້ໂຕເລກ
ຂອງວຽກງານຕ່າງໆໃຫ້ກົງກັນ
ແລະ ສອດຄ່ອງກັບສະພາບ
ຄວາມເປັນຈິງ; ພະແນກການ-
ອົງການຈະຕ້ອງກະກຽມວຽກ
ງານທີ່ຕົນຮັບຜິດຊອບ ເພື່ອຈະ
ໄດ້ຊີ້ແຈງກັບທ່ີຕ່ໍຄໍາຊັກຖາມ
ຂອງສະມາຊິກສະພາປະຊາຊົນ
ແຂວງ;ບົດລາຍງານຕ່າງໆຕ້ອງ
ໄດ້ສົ່ງໃຫ້ສະພາປະຊາຊົນແຂວງ
ກ່ອນເປີດກອງປະຊຸມຢ່າງຊ້າ
ໜຶ່ງອາທິດເພື່ອຈະໄດ້ແຈກຢາຍ
ໃຫ້ສະມາຊິກສະພາປະຊາຊົນ
ແຂວງ ໄດ້ອ່ານ ແລະ ຄົ້ນຄວ້າ
ແລະ ການຂຶ້ນລາຍງານ-ການຊີ້
ແຈງຕໍ່ຄໍາຊັກຖາມ ຕ້ອງປະຕິ
ບັດຕາມວາລະກອງປະຊຸມ ຢ່າງ
ເຂັ້ມງວດ.

(ສີແຫວງສີບຸນເຮືອງ)

(ສພຊ) ຕອນເຊົ້າຂອງ
ວັນທີ29ພະຈິກ2022ໜ່ວຍ
ຊາວໜຸ່ມຮາກຖານສະພາປະຊາ
ຊົນແຂວງຫລວງນໍ້າທາ ໄດ້ປະ
ເມີນສະມາຊິກຊາວໜຸ່ມດີເດ່ັນ
ໃນການປະຕິບັດຂໍ້ແຂ່ງຂັນ 4
ບຸກປະຈຳປີ2022ທີ່ຫ້ອງປະ
ຊຸມຂອງສະພາປະຊາຊົນແຂວງ
ໂດຍການເປັນປະທານຂອງສະ
ຫາຍມິກສະຫວັນແກ້ວບົວພາ
ເລຂາໜ່ວຍຊາວໜຸ່ມຮາກຖານ
ສະພາປະຊາຊົນແຂວງ, ມີບັນ
ດາສະມາຊິກຊາວໜຸ່ມພາຍໃນ
ໜ່ວຍເຂົ້າຮ່ວມຢ່າງພ້ອມພຽງ.

ໃນກອງປະຊຸມໄດ້ຮັບ
ຟັງການຜ່ານຂໍ້ຕົກລົງ ສະບັບ
ເລກທີ 1781/ຄຊປປລ.ຂ
ຫລວງນໍ້າທາ, ລົງວັນທີ 31ຕຸ
ລາ 2022 ວ່າດ້ວຍການຮັບ
ຮອງເອົາເລຂາ,ຮອງເລຂາແລະ
ຄະນະຂອງໜ່ວຍຊາວໜຸ່ມຮາກ
ຖານສະພາປະຊາຊົນແຂວງເຊິ່ງ
ເລຂາຄະນະຊາວໜຸ່ມປະຊາຊົນ
ປະຕິວັດລາວແຂວງຫລວງນໍ້າ
ທາ ຕົກລົງຮັບຮອງເອົາສະຫາຍ
ມິກສະຫວັນ ແກ້ວບົວພາ ເປັນ
ເລຂາ; ສະຫາຍ ນາງ ສຸມີທາ

ສຸກສີປະເສີດ ເປັນຮອງເລຂາ
ທັງເປັນປະທານກວດກາ; ສະ
ຫາຍທອງລຸນ ອູ່ຄໍາຫລ້າ ເປັນ
ຄະນະ.ພ້ອມນັ້ນ,ຍັງໄດ້ຮັບກົດ
ລະບຽບຂອງຊາວໜຸ່ມປະຊາຊົນ
ປະຕິວັດລາວ ສະໄໝທ ີ VIII;
ກົດໝາຍວ່າດ້ວຍຊາວໜຸ່ມລາວ
ເພ່ືອເປັນການເຜີຍແຜ່ເຊ່ືອມຊຶມ
ໃຫ້ບັນດາສະມາຊິກຊາວໜຸ່ມ
ພາຍໃນໜ່ວຍໄດ້ຮັບຮູ້,ເຂົ້າໃຈ
ແລະພ້ອມກັນຈັດຕັ້ງປະຕິບັດ.

ຈາກນັ້ນ, ສະມາຊິກ
ຊາວໜຸ່ມພາຍໃນໜ່ວຍໄດ້ຜັດ
ປ່ຽນກັນຂ້ຶນຜ່ານຮ່າງປະເມີນ

ສະມາຊິກຊາວໜຸ່ມດີເດ່ັນໃນ
ການປະຕິບັດຂໍ້ແຂ່ງຂັນ 4 ບຸກ
ປະຈຳປີ2022ຂອງຕົນພ້ອມ
ທັງໃຫ້ຄະແນນຕົນເອງ, ໝູ່ຄະ
ນະ ແລະໜ່ວຍ ເຊິ່ງໄດ້ໃຫ້ຄະ
ແນນທາງດ້ານແນວຄິດ, ດ້ານ
ການເຝິກຝົນຫລໍ່ຫລອມຕົນ
ເອງ, ດ້ານການຈັດຕັ້ງ, ດ້ານວິ
ຊາສະເພາະ.

ໃນຕອນທ້າຍກອງປະ
ຊຸມ, ສະຫາຍ ມິກສະຫວັນ
ແກ້ວບົວພາ ໄດ້ມີຄຳເຫັນໂອ້
ລົມແລະເນັ້ນໜັກເຊິ່ງສະຫາຍ
ໄດ້ສະແດງຄວາມຊົມເຊີຍຕ່ໍຜົນ

ງານໃນໄລຍະຜ່ານມາຂອງສະ
ມາຊິກຊາວໜຸ່ມພາຍໃນໜ່ວຍ
ແລະເນ້ັນໜັກໃຫ້ສະມາຊິກທຸກ
ສະຫາຍຈົ່ງພ້ອມກັນເອົາໃຈໃສ່
ຈັດຕ້ັງປະຕິບັດວຽກງານວິຊາສະ
ເພາະຕາມການມອບໝາຍ,ເອົາ
ໃຈໃສ່ຄົ້ນຄວ້າ, ເຊື່ອມຊຶມບັນ
ດາແນວທາງນະໂຍບາຍ,ບັນດາ
ເອກະສານສຳຄັນຕ່າງໆ ເພື່ອນຳ
ໃຊ້ເຂ້ົາໃນການຈັດຕ້ັງປະຕິບັດ
ວຽກງານຕົວຈິງໃຫ້ສຳເລັດ.
(ນັກຂ່າວສພຂຫລວງນ້ຳທາ)

ທ່ານ ນາງ ຈັນສະ
ໝອນ ອິນທິລາດ ປະທານຄະ
ນະສະມາຊິກສະພາປະຊາຊົນ
ແຂວງປະຈຳເຂດເລືອກຕ້ັງເມືອງ
ໄຊບູລີ ແຂວງສະຫວັນນະເຂດ
ໄດ້ໃຫ້ສຳພາດຕ່ໍສື່ມວນຊົນ
ໃນໂອກາດທ່ີທ່ານໄດ້ເຂ້ົາຮ່ວມ
ກອງປະຊຸມສະໄໝສາມັນເທ່ືອ
ທີ3ຂອງສະພາປະຊາຊົນແຂວງ
ຊຸດທີ II ທີ່ຫໍວັດທະນະທໍາໄກ
ສອນພົມວິຫານເມື່ອວັນທີ29
ກໍລະກົດຜ່ານມາ ກ່ຽວກັບການ
ສົ່ງເສີມປູກອ້ອຍໃນຮູບແບບນະ
ໂຍບາຍ (2+3) ພາຍໃນເມືອງ
ໄຊບູລີ ເຊິ່ງພາກສ່ວນບໍລິສັດຜູ້
ໃຫ້ທຶນທ່ີເຫັນວ່າຍັງບໍ່ຖືກຕ້ອງ
ສອດຄ່ອງຕາມແນວທາງນະໂຍ

ຮຽບຮຽງໂດຍ:ສພຂສະຫວັນນະເຂດ

ບາຍຂອງພັກ-ລັດວາງອອກ:
ຜ່ານການເຄື່ອນໄຫວຕິດຕາມ
ການຈັດຕ້ັງປະຕິບັດໃນຂ້ໍມູນ

ຕົວຈິງຈາກປະຊາຊົນກ່ຽວກັບ

(ສພຊ)ຕອນບ່າຍຂອງ
ວັນທີ 23 ພະຈິກ 2022 ສະ
ຫະພັນແມ່ຍິງຮາກຖານສະພາ
ປະຊາຊົນແຂວງຫລວງນ້ຳທາ
ໄດ້ເປີດກອງປະຊຸມສະຫລຸບ
ການຈັດຕ້ັງປະຕິບັດຂ້ໍແຂ່ງຂັນ
3ດີຮອບທີIIປະຈຳປີ2022
ແລະ ທິດທາງແຜນການປີ
2023 ທີ່ຫ້ອງປະຊຸມຂອງສະ
ພາປະຊາຊົນແຂວງ ໂດຍການ
ເປັນປະທານຂອງສະຫາຍ ນາງ
ຄອນສະຫວັນອິນທອງຈັນປະ
ທານສະຫະພັນແມ່ຍິງຮາກຖານ
ສະພາປະຊາຊົນແຂວງ; ເຂົ້າ
ຮ່ວມໂດຍສະຫາຍ ນາງ ອຸ່ນ
ຫລ້າ ອ້ຽງລໍລາດ ກຳມະການ
ພັກແຂວງ, ເລຂາໜ່ວຍພັກສະ
ພາປະຊາຊົນແຂວງ, ຮອງປະ
ທານສະພາປະຊາຊົນແຂວງ,ສະ
ຫາຍນາງຄຳພັດໄຊຍະວົງຫົວ
ໜ້າຂະແໜງພັດທະນາແມ່ຍິງ,
ມີບັນດາສະຫາຍຕາງໜ້າຈາກ
ໜ່ວຍສະຫະພັນແມ່ຍິງສານປະ
ຊາຊົນແຂວງ, ອົງການໄອຍະການ
ປະຊາຊົນແຂວງ,ພະແນກຍຸຕິທຳ
ແຂວງ, ຕາງໜ້າອົງການຈັດຕັ້ງ
ມະຫາຊົນພ້ອມດ້ວຍສະມາຊິກ
ສະຫະພັນແມ່ຍິງພາຍໃນໜ່ວຍ
ເຂົ້າຮ່ວມທັງໝົດ24ສະຫາຍ.

ໃນກອງປະຊຸມໄດ້ຮັບ
ຟັງບົດສະຫລຸບການຈັດຕ້ັງປະຕິ
ບັດຂໍ້ແຂ່ງຂັນ3ດີຮອບທີ II 
ປະຈຳປີ 2022 ແລະ ທິດທາງ
ແຜນການປີ 2023 ສະຫະພັນ
ແມ່ຍິງຮາກຖານສະພາປະຊາຊົນ
ແຂວງໄດ້ມີຄວາມພະຍາຍາມສູ້
ຊົນໃນການຈັດຕ້ັງປະຕິບັດວຽກ
ງານຕ່າງໆຕາມພາລະບົດບາດ
ແລະ ໜ້າທີ່ທີ່ໄດ້ຮັບການມອບ

ໝາຍຈາກຂັ້ນເທິງໂດຍສະເພາະ
ແມ່ນການຈັດຕ້ັງປະຕິບັດວຽກ
ງານຂ້ໍແຂ່ງຂັນດ່ັງກ່າວໄດ້ຕິດ
ພັນກັບການສ້າງໜ່ວຍພັກປອດ
ໃສ,ເຂັ້ມແຂງ,ໜັກແໜ້ນແລະ
ການເຄື່ອນໄຫວວຽກງານວິຊາ
ສະເພາະຂອງເອ້ືອຍນ້ອງເເມ່ຍິງ
ພາຍໃຕ້ການນຳພາ-ຊິີ້ນຳຂອງ
ຄະນະພັກສະພາປະຊາຊົນແຂວງ
ແລະ ຄະນະບໍລິຫານງານສະຫະ
ພັນແມ່ຍິງແຂວງ, ມີພາລະບົດ
ບາດສຶກສາອົບຮົມ, ເຕົ້າໂຮມ
ຄວາມສາມັກຄີ ທັງປຸກລະດົມ
ສະມາຊິກແມ່ຍິງເຂ້ົາຮ່ວມເຊ່ືອມ
ຊຶ່ມແນວທາງນະໂຍບາຍ,ມະຕິ,
ຄໍາສັ່ງຂອງພັກ, ລັດຖະທໍາມະ
ນູນ, ກົດໝາຍ ແລະ ກົດລະ
ບຽບຂອງສະຫະພັນແມ່ຍິງລາວ,
ແຜນພັດທະນາເສດຖະກິດ-ສັງ
ຄົມ, ພາລະກິດປົກປັກຮັກສາ
ແລະ ສ້າງສາພັດທະນາປະເທດ
ຊາດ,ຈຶ່ງເຮັດໃຫ້ການຈັດຕ້ັງປະ
ຕິບັດວຽກງານຂໍ້ແຂ່ງຂັນ 3 ດີ
ໄດ້ດຳເນີນໄປຢ່າງຕໍ່ເນື່ອງ ແລະ
ມີຜົນສຳເລັດຕາມຄາດໝາຍ.

ສະຫະພັນແມ່ຍິງຮາກ
ຖານສະພາປະຊາຊົນແຂວງ ມີ
ສະມາຊິກທັງໝົດ23ຄົນ,ໃນ
ນັ້ນ ເປັນສະມາຊິກພັກສົມບູນ
12 ສະຫາຍ, ສະມາຊິກຊາວ
ໜຸ່ມ17ຄົນ,ກຳມະບານ23
ຄົນ; ລະດັບການສຶກສາຈົບມໍ
ປາຍ 23 ຄົນ, ລະດັບວິຊາສະ
ເພາະຈົບຊ້ັນປະລີນຍາຕີ19ຄົນ,
ຊັ້ນສູງ3ຄົນ;ຜ່ານການຈັດຕັ້ງ
ປະຕິບັດວຽກງານໃນໄລຍະ1ປີ
ຜ່ານມາໄດ້ຈັດກອງປະຊຸມດຳ
ເນີນຊີວິດການເມືອງພາຍໃນ
ຮາກຖານສາມາດສະຫລຸບຕີລາ

ຄາປະເມີນຜົນໃນການຈັດຕ້ັງປະ
ຕິບັດຂໍ້ແຂ່ງຂັນ 3 ດີ ນັບທັງ
ດ້ານເນື້ອໃນ ແລະ ວິທີການສາ
ມາດຕີລາຄາຈັດປະເພດບຸກຄົນ
3ດີປະເພດIມີ23ຄົນແລະ
ຄັດເລືອກຄອບຄົວຕົວແບບໄດ້
7 ຄອບຄົວ, ພາຍຫລັງຕີລາຄາ
ຈັດປະເພດຍ້ອງຍໍ ຄະນະປະ
ທານສະຫະພັນແມ່ຍິງຮາກຖານ
ສະເໜີຂໍການຍ້ອງຍໍຈາກສະຫະ
ພັນແມ່ຍິງແຂວງໄລຍະຜ່ານມາ
ສະມາຊິກສະຫະພັນແມ່ຍິງໄດ້
ຮັບໃບຍ້ອງຍໍ ດີເດັ່ນໃນການ
ຈັດຕັ້ງປະຕິບັດ ຂໍ້ແຂ່ງຂັນ 3
ດີ ເຊັ່ນ ໃບຍ້ອງຍໍການຈັດຕັ້ງ
ປະຕິບັດຂໍ້ແຂ່ງຂັນ3ດີຜົນງານ
5  ປີ ຂອງສູນກາງສະຫະພັນ
ແມ່ຍິງລາວ23ໃບ,ໃບຍ້ອງຍໍ
ຊາວໜຸ່ມຜົນງານ5ປີ,ໃບຍ້ອງ
ຍໍ 5 ເປັນເຈົ້າຂອງກຳມະບານ,
ໃບຍ້ອງຍໍເຈົ້າແຂວງ,ໃບຍ້ອງຍໍ
ກາແດງ,  ຫລຽນກາແຮງງານ
ໃນວັນເລືອກຕັ້ງ. ພ້ອມນັ້ນ,
ບັນດາສະຫາຍຜູ້ເຂ້ົາຮ່ວມກອງ
ປະຊຸມ ໄດ້ພ້ອມກັນປະກອບຄຳ
ເຫັນໃສ່ບົດສະຫລຸບດ່ັງກ່າວ
ເພ່ືອເຮັດໃຫ້ບົດສະຫລຸບມີເນື້ອ
ໃນຄົບຖ້ວນ,ໜັກແໜ້ນ ແລະ
ສົມບູນຂຶ້ນກວ່າເກົ່າ.

ໃນຕອນທ້າຍກອງປະ
ຊຸມສະມາຊິກສະຫະພັນແມ່ຍິງ
ຮາກຖານສະພາປະຊາຊົນແຂວງ
ໄດ້ພ້ອມກັນຈັບມືເພ່ືອແຂ່ງຂັນ
3 ດີ ພ້ອມທັງພ້ອມກັນສືບຕໍ່
ຮັກສາມູນເຊື້ອ ແລະ ສູ້ຊົນຈັດ
ຕ້ັງປະຕິບັດຕາມຄາດໝາຍທ່ີ
ວາງໄວ້ໃຫ້ສຳເລັດຕາມລະດັບ
ຄາດໝາຍ.
(ນັກຂ່າວສພຂຫລວງນ້ຳທາ)

(ສພຊ)ວັນທີ24ພະ
ຈິກ 2022 ຢູ່ທີ່ສະໂມສອນ
ເມືອງເງິນແຂວງໄຊຍະບູລີ,ອົງ
ການກາແດງແຂວງໄຊຍະບູລີ
ໄດ້ເຄື່ອນໄຫວ ແລະ ເຮັດວຽກ
ຢູ່ເມືອງເງິນ ໂດຍໄດ້ນໍາເອົາ
ເຄື່ອງຊ່ວຍເຫລືອບັນເທົາທຸກ
ມອບໃຫ້ອົງການປົກຄອງເມືອງ
ເງິນ ເຊິ່ງເຄື່ອງທີ່ມາມອບຄັ້ງນີ້
ມີເກີບແລະ ເຄື່ອງນຸ່ງຫົ່ມທີ່ໄດ້
ຮັບສະໜັບສະໜູນຈາກປະເທດ
ສ.ເກົາຫລີມູນຄ່າ8.825.000
ກີບ ໂດຍການມອບຂອງທ່ານ
ວັນນະສິງ ມຸງຄຸນສະຫວັດ ຫົວ
ໜ້າອົງການກາແດງ ແຂວງໄຊ
ຍະບູລີພ້ອມດ້ວຍທີມງານແລະ
ຮັບໂດຍແມ່ນທ່ານ ນາງ ສີຈົມ
ບຸນມານະທໍາ ຮອງເລຂາພັກ
ເມືອງ, ມີກໍາມະການພັກເມືອງ,
ຫົວໜ້າ-ຮອງຫົວໜ້າຫ້ອງການ,
ກົມກອງ, ພະນັກງານວິຊາການ
ແລະນາຍບ້ານເທສະບານເມືອງ
ເຂົ້າຮ່ວມເປັນສັກຂີພິຍານ.

ໂອກາດດັ່ງກ່າວ,ທ່ານ
ວັນນະສິງ ມຸງຄຸນສະຫວັດ ໄດ້
ຍົກໃຫ້ເຫັນປະຫວັດຄວາມເປັນ
ມາຂອງອົງການກາແດງລາວ
ພ້ອມທັງຍົກໃຫ້ເຫັນສິດ ພາລະ
ບົດບາດຂອງອົງການກາແດງ
ລາວ ແລະ ຄວາມຈໍາເປັນໃນ
ການສ້າງກອງທຶນເລືອດ, ຜ່ານ
ຂໍ້ຕົກລົງຂອງເຈົ້າແຂວງ ແຂວງ
ໄຊຍະບູລີີີ ວ່າດ້ວຍການຈັດຕັ້ງ
ແລະ ເຄື່ອນໄຫວຂອງອົງການ
ກາແດງແຂວງ, ຜ່ານຂໍ້ຕົກລົງ

ວ່າດ້ວຍກອງທຶນເລືອດ ແຂວງ
ໄຊຍະບູລີ. ຈາກນັ້ນ, ຜູ້ເຂົ້າ
ຮ່ວມກໍໄດ້ພ້ອມປະກອບຄໍາຄິດ
ເຫັນ ໂດຍໄດ້ຍົກໃຫ້ເຫັນດ້ານ
ຄົງຄ້າງໃນໄລຍະຜ່ານມາແນ
ໃສ່ເຮັດໃຫ້ວຽກງານກາແດງ
ແຂວງ-ເມືອງມີຄວາມເປັນເອ
ກະພາບສູງ.

ຕອນທ້າຍ,ທ່ານນາງ
ສີຈົມ ບຸນມານະທໍາ ໄດ້ມີຄໍາ
ເຫັນຊີນ້າໍເຊິງ່ທ່ານໄດ້ຮຽກຮອ້ງ
ເຖິງພະນັກງານ, ທະຫານ, ຕໍາ

ຫລວດແລະບ້ານຕ້ອງກໍາໃຫ້
ໄດ້ເນື້ອໃນວຽກງານອົງການກາ
ແດງລາວ ເພື່ອນໍາໄປເຜີຍແຜ່
ເຊື່ອມຊຶມໃຫ້ພະນັກງານແລະ
ປະຊາຊົນບັນດາເຜົ່າ ໄດ້ຮັບຮູ້
ເຂົ້າໃຈ ໂດຍສະເພາະແມ່ນກອງ
ທຶນເລືອດ ເຮັດໃຫ້ການຊ່ວຍ
ເຫລືອມະນຸດດ້ວຍກັນມີຄວາມ
ເອ້ືອເຟື້ອເພ່ືອແຜ່ເຊິ່ງກັນແລະ
ກັນໃຫ້ຫລາຍຂຶ້ນ.

(ສຸລີຍາແສງເດືອນ)

(ສພຊ) ໃນຕອນເຊົ້າ
ຂອງວັນທີ 30 ພະຈິກ 2022
ສະພາປະຊາຊົນແຂວງວຽງຈັນ
ໄດ້ຈັດພິທີປາຖະກະຖາວັນປະ
ຫວັດສາດສໍາຄັນຂອງຊາດແລະ
ເພື່ອນມິດຍຸດທະສາດຄື: ວັນ
ຊາດສປຈີນຄົບຮອບ73(1/
10/1949-1/10/2022),ວັນ
ປະກາດເອກະລາດ ສປປລາວ
ຄົບຮອບ 77 ປີ (12/10/
1945-12/10/2022), ວັນ
ສ້າງຕັ້ງການທູດລາວ ຄົບຮອບ
77 ປີ (12/10/1945-12/
10/2022), ວັນລະນຶກວັນສາ
ກົນຄົບຮອບ35ປີ(17/10/
1987-17/10/2022) ແລະ
ວັນສັບປະດາແຫ່ງຊາດເພ່ືອລຶບ
ລ້າງຄວາມທຸກຍາກຂອງ ສປປ
ລາວຄົບຮອບ19ປີ(24/10/
2003-24/10/2022) ໂດຍ
ການເປັນປະທານ ແລະ ຂຶ້ນປາ
ຖະກະຖາຂອງທ່ານ ນາງ ຈັນ
ທະຄອນສີອໍາພອນກໍາມະການ
ພັກແຂວງ, ຮອງປະທານສະພາ
ປະຊາຊົນແຂວງວຽງຈັນ; ເຂົ້າ
ຮ່ວມຮັບຟັງປາຖະກະຖາໃນຄັ້ງ
ນີ້ມີເລຂາ-ຮອງເລຂາທິການສະ
ພາປະຊາຊົນແຂວງ, ຫົວໜ້າ-
ຮອງຫົວໜ້າຂະແໜງ, ສະມາ
ຊິກພັກ ແລະ ພະນັກງານຂອງ
ສະພາປະຊາຊົນແຂວງເຂ້ົາຮ່ວມ
ຮັບຟັງຢ່າງພ້ອມພຽງ.

ໃນພິທີດັ່ງກ່າວ, ປະ
ທານກອງປະຊຸມໄດ້ຫວນຄື້ນ
ມູນເຊ້ືອປະຫວັດສາດທ່ີມີຄວາມ
ໜາຍຄວາມສໍາຄັນ ເປັນຕົ້ນ
ແມ່ນການຮ່ວມມືລະຫວ່າງ
ສປປລາວ-ສປຈີນ, ປະຫວັດ
ການຕ່ໍສູ້ຢ່າງພິລາອາດຫານພາຍ
ໃຕ້ການນໍາພາອັນສະຫລາດສ່ອງ
ໃສຂອງພັກປະຊາຊົນປະຕິວັດ
ລາວ,ຄວາມໝາຍຄວາມສໍາຄັນ
ຂອງວຽກງານການທູດ ແລະ
ແນວທາງການແກ້ໄຂຄວາມທຸກ
ຍາກຂອງພັກແລະລັດຖະບານ
ໃນອາດີດປະຈຸບັນກໍ່ຄືໃນຕ່ໍໜ້າ
ແນໃສ່ເຮັດໃຫ້ພະນັກງານ, ສະ
ມາຊິກພັກຂອງສະພາປະຊາຊົນ
ແຂວງວຽງຈັນໃດ້ຮັບຮູ້ ແລະ
ເຂົ້າໃຈຢ່າງເລິກເຊິ່ງ ເປັນຕົ້ນ
ແມ່ນເພ່ືອເຮັດໃຫ້ພະນັກງານ-

ສະມາຊິກພັກ ແລະ ປະຊາຊົນ
ບັນດາເຜົ່າ ມີຄວາມຮັບຮູ້ ແລະ
ເຂ້ົາໃຈຕ່ໍກັບມູນເຊື້ອຮັກຊາດ,
ຕໍ່ສູ້ພິລະອາດຫານ, ຄວາມສາ
ມັກຄີ, ການເສຍສະຫລະອັນ
ໃຫຍ່ຫລວງຂອງກອງທັບ ແລະ
ປະຊາຊົນລາວ ພາຍໃຕ້ການຊີ້
ນໍາ-ນໍາພາຂອງພັກໃນການຕ່ໍສູ້
ປົດປ່ອຍຊາດຈົນໄດ້ຮັບໄຊຊະ
ນະແລະປະກາດເອກະລາດໃນ
ວັນທີ 12 ຕຸລາ 1945; ເພື່ອ
ເສີມຂະຫຍາຍມູນເຊ້ືອອັນດີງາມ
ຂອງວັນການທູດລາວເຂ້ົາໃນພາ
ລະກິດປົກປັກຮັກສາແລະສ້າງ
ສາພັດທະນາປະເທດຊາດໃນໄລ
ຍະໃໝ່ເວົ້າລວມ ເວົ້າສະເພາະ
ແມ່ນການຈັດຕ້ັງປະຕິບັດແນວ
ທາງການຕ່າງປະເທດ,ການພົວ
ພັນຮ່ວມມືຮອບດ້ານກັບບັນດາ

ປະເທດ, ການພົວພັນຮ່ວມມື
ຮອບດ້ານກັບບັນດາປະເທດ
ເພືອນມິດໃນພາກພື້ນ ແລະ
ສາກົນ.

ພ້ອມນັ້ນ, ກໍເພື່ອເປັນ
ການຮັດແໜ້ນແລະ ເພີ່ມທະວີ
ການພົວພັນຮ່ວມມືຮອບດ້ານ
ກັບປະເທດເພືອນມິດຍຸດທະ
ສາດທັງເປັນການເສີມຂະຫຍາຍ
ການພົວພັນມິດຕະພາບອັນເປັນ
ມູນເຊື້ອແລະການຮ່ວມມືຮອບ
ດ້ານກັບ ສປຈີນ; ເພື່ອລະນຶກ
ວັນສາກົນ ພາຍໃຕ້ຫົວຂໍ້: ສາ
ມັກຄີກັນເຄື່ອນໄຫວ ເພື່ອລຶບ
ລ້າງທຸກຮູບແບບການໃຊ້ຄວາມ
ຮຸນແຮງຕໍ່ແມ່ຍິງ ແລະ ເດັກ
ນ້ອຍ ໃນນັ້ນ, ແມ່ນຮຽກຮ້ອງ
ໃຫ້ບັນດາປະເທດໃນທ່ົວໂລກ
ເພ່ີມທະວີຄວາມຮັບຮູ້ເຂ້ົາໃຈ
ພ້ອມທັງສົ່ງເສີມຄວາມຮູ້ ແລະ
ນະວັດຕະກໍາທັນສະໄໝໃຫ້ແກ່
ປະຊາຊົນຂອງຕົນ ແນໃສລຶບ
ລ້າງທຸກຮູບແບບການໃຊ້ຄວາມ
ຮຸນແຮງຕໍ່ແມ່ຍິງໃຫ້ໜົດໄປຕະ
ຫລອດການ; ເພື່ອເປັນການ
ເພ່ີມທະວີຮ່ວມມືກັນ,ເປັນການ
ເຊີດຊູຄວາມຮັບຜິດຊອບ,ເປັນ
ການປຸກລະດົມກໍາລັງແຮງທ່ົວ
ສັງຄົມໃນຊາດ ສຸມໃສ່ແກ້ໄຂ
ໄພອຶດຫິວ ແລະ ຄວາມທຸກ
ຍາກໃຫ້ແກ່ປະຊາຊົນໃຫ້ໝົດໄປ.
(ນັກຂ່າວສພຂວຽງຈັນ)

ການສົ່ງເສີມການປູກອ້ອຍໃນ
ຮູບແບບນະໂຍບາຍ(2+3)ຄື:
ພາກສ່ວນປະຊາຊົນເປັນແຮງ
ງານ ແລະ ເນື້ອທີ່ດິນເປັນຂອງ
ຕົນເອງ.ສ່ວນບໍລິສັດແມ່ນເປັນ
ທຶນ, ເປັນວິຊາການແລະ ເປັນ
ການຕະຫລາດ.

ຜ່ານການຈັດຕ້ັງປະຕິ
ບັດຕົວຈິງຂອງບໍລິສັດເຫັນວ່າ
ການສົ່ງເສີມການປູກອ້ອຍມີ
ການຂະຫຍາຍຕົວຢ່າງຟົດຟື້ນ
ຢ່າງກວ້າງຂວາງ ເຮັດໃຫ້ຊີວິດ

ການເປັນຢູ່ຂອງປະຊາຊົນຫລຸດ
ພ້ົນຈາກຄວາມທຸກຍາກໃນ
ສ່ວນໜຶ່ງ, ແຕ່ໃນການລົງກວດ
ກາຕົວຈິງແລ້ວຍັງເຫັນວ່າບາງ
ຈຸດບາງດ້ານ ເຊັ່ນ ການສະ
ໜອງແນວພັນ,ທຶນແລະອື່ນໆ
ໃຫ້ແກ່ປະຊາຊົນລວມແລ້ວ
ເປັນລັກສະນະປ່ອຍສິນເຊື່ອ
ເປັນຕ້ົນແມ່ນທຶນທ່ີປູກອ້ອຍໄປ
ແມ່ນໄດ້ຄິດໄລ່ດອກເບ້ຍ6,5%
ຕໍ່ປີ,ແນວພັນອ້ອຍ1ໂຕນຄິດ
ໄລ່ເອົາ 1 ໂຕນເຄິ່ງ ເຫັນວ່າບໍ່
ຖືກຕ້ອງສອດຄ່ອງຕາມນະໂຍ
ບາຍພັກ-ລັດວາງອອກ, ໃນຮູບ
ແບບການລົງທຶນສົ່ງເສີມແບບ

ມີສ່ວນຮ່ວມລະຫວ່າງບໍລີສັດກັບ
ປະຊາຊົນ ດັ່ງຄຳຂວັນຂອງບໍລິ
ສັດທີ່ວ່າ:ຮ່ວມຢູ່ຮ່ວມຈະເລີນ.

ສະນັ້ນ ສິ່ງທີ່ຄວນສົ່ງ
ເສີມແມ່ນໃຫ້ບໍລິສັດຄວນມີນະ
ໂຍບາຍໃຫ້ປະຊາຊົນຕື່ມ ທາງ
ກົງ ແລະ ທາງອ້ອມ ບໍ່ວ່າຈະ
ເປັນການສະໜອງທຶນ, ແນວ
ພັນແລະອື່ນໆ,ສິ່ງທີ່ຄວນປັບ
ປຸງກ່ຽວກັບສະພາບສິ່ ງແວດ
ລ້ອມໃນການໃຊ້ເຄມີເກີນຄ່າ
ມາດຕະຖານ, ການບໍາບັດນໍ້າ
ເສຍເພາະໃນຜ່ານມາມີສັດລ້ຽງ
ປະຊາຊົນຢູ່ໃນຂອບເຂດບໍລິ
ເວນໃກ້ສວນອ້ອຍ,ບໍ່ວ່າບໍລິສັດ

ນ້ອຍກໍຄືບໍລິສັດໃຫຍ່ໄດ້ມີຜົນ
ກະທົບ ເປັນຕົ້ນແມ່ນເກີດມີປາ
ຕາຍໃນແຫລ່ງນ້ຳທໍາມະຊາດ,
ປະເພດງ ົວ-ຄວາຍເກີດມີການລຸ
ລູກໃນໄລຍະຜ່ານມາ ການລົງ
ທຶນແບບມີສ່ວນຮ່ວມຂອງປະ
ຊາຊົນແບບ2+3ບໍລິສັດນີ້ ບໍ່
ຄິດໄລ່ແຮງງານ ແລະ ຄ່າທີ່ດິນ

ຄືນໃຫ້ປະຊາຊົນ;ສະນັ້ນ,ສິ່ງທີ່
ຄວນສົ່ງເສີມທາງບໍລິສັດຄວນ
ຄິດໄລ່ຄ່າແຮງງານແລະຄ່າດິນ
ຂອງປະຊາຊົນໃຫ້ໄດ້ຮັບຜົນປະ
ໂຫຍດຕາມຄວາມເໝາະສົມ
ສິ່ງທ່ີຄວນປັງປຸງບໍລິສັດຄວນ
ລົງທຶນໃໝ່.

ພ້ອມດຽວກັນນີ້,ທ່ານ

ຍັງໄດ້ຮຽກຮ້ອງ ແລະ ສະເໜີ
ໃຫ້ບໍລິສັດມີການຈັດກອງປະ
ຊຸມຮ່ວມກັບຊາວສວນອ້ອຍໃນ
ແຕ່ລະປີກ່ອນລະດູການຜະລິດ
ພ້ອມທັງມີການແລກປ່ຽນບົດ
ຮຽນເຊິ່ງກັນແລະກັນ, ເວລາບໍ
ລິສັດຈະສົ່ງເສີມໃນປີຕ່ໍໄປຈະ
ຕ້ອງສະເໜີໃຫ້ການນຳເມືອງ

ໃຫ້ຮັບຮູ້ ແລະ ພາກສ່ວນທີ່
ກ່ຽວຂ້ອງ ເຊັ່ນ ຫ້ອງການກະ
ສິກໍາ ແລະ ປ່າໄມ້ເມືອງ, ຫ້ອງ
ການຊັບພະຍາກອນ ແລະ ສິ່ງ
ແວດລ້ອມເມືອງເປັນຕົ້ນ.

;aomu W!{W$}!@}@W@@ PHOUTHEN PASAXON 6lk]t|hkvjko

]t[kpmadmkp

Xg]njv'g[qkM g;Qkc[[daogv' [+g7aj'rymudko?
# lk;9U,

-;opY,
# cvjo85h'

7t8yg8nvo.9

# fvd0tpv,

 f  -q,g-upohe.9;ao-kfmu@mao;k7q[Iv[$(xu
mujwfh\6o;Po,k[ao9q[vud;k]t|bj' -bj's]kprkdlj;o
,udko8q[c8j'gvh xtfa[I5j'gInv'lqf.l  ma'ovd{.ovk
7ko  fvdf;'xtfa[gvh  7=k0a;o-q,g-upphv'  75o7;k,
fu0v'rad{]af xt-kl5d]k[]nho zjko7no;aovao3sfIhkp
,uw-dhklts'jk'k,-q,g-upK

f  dv'xt-5,ltw\lk,aogmnjvmu$0v'ltrkcsj'
-kf-5fmuIXdP,w00bho1jk'gxaomk'dko.o;aomu&{#W
mao;k@W@@dv'xt-5,gmnjvouh ,us]kp;Pdl=k7ao 7n;Pd
0v']af4t[ko;Pdlko{wvptdkorhv,;Pdd;flv[{
d;fdkoAoma'#dqf\kplhk'.\j xa[x5'8nj,vud_lt[a[
rhv,r+kdao ;Pdltrkcsj'-kf p=pqd,k]kp'ko ma'xt
dv[7=kgsao.ljxtgfaos]kp0=h r=Ivf;k]tmhkps]kp
,t8y-y[qj'[vd  zqoIa[Iv';Pdw;h  s]kpvaorQogfajoxt
gfaomjkogvupK

f  8ts]vfw]ptg;]k@W;ao]af4tdkomujf=kgouo
dv'xt-5,ltw|lk,ao gmnjvmu $ 0v'ltrkcsj'-kf -5f
mu IXX!&*?gryjog;Qklkpfj;o0v'ltrk.shmjkovk3s]
,k lqj'lko0=h,6og;Qk  gvqk[aosk7k0hv' lt|v'wxpa'7t
ot  grnjvxbdlk-vd7Qo skmk'cdh-j;pdaomjkogvupK Xvu
g,;G nalao.156@gmail.com?D

g]njv'Gc;jo8k
,N|bj'mhk;dyohvpda[9kd3I'IPor=c8j,kIvfgInvo

d=c]joskr+maomuma'g;Qk0Bo;jkG
mhk;dyohvp Gc;jo8kvujr+dt0tspkpwfh\qfm5dco;g[ktL
r+  GgvujdtwfhsAo]tK
 mhk;dyohvp9a[.[7tcoopnjo.shr=jrhv,ma'g;Qk0Bo;jkG
mhk;dyohvpG7ao-Aodt.ljg[yj'.[7tcoo.sh]6dcfj0tspkp
  9kd@.shgxao!W3]fgfuvujr+F,nhvnjo]6d-ygvqkwx
  vhk'\6j16j3I'IPo
r+  GI;hkpK[advaooUKKK

7ao;jk7;k,I6h|hvp  1jkxtgvu[;jk,us]kp
1jkwfhg,qk,q;s]q'  ;jk8qo,u7;k,I6h
7nfaj'dq[.olhk'  mk'mtg][+g7upzjko
gsaoc8johelhk'ohvp  ;jkwdd;hk'd;jkmtg]gxao]n

lk]kdt;u @ mao;k,uw-
# ໂດຍ: ເງາະປ່າ

j  ນະພາເບີຍເບີກແຈ້ງ     ແສງສ່ອງປະກາຍສີ
ເມໂຄສີຄາມຢາຍ     ທົ່ວແດນດິນດ້າວ
ປະຊາລາວສຸກລົ້ນ     ບົນທໍລະນີແຜ່ນ
ປວງຊົນລາວທົ່ວແຄວ້ນ    ເໜືອໃຕ້ຊື່ນບານ ແທ້ແລ້ວ!

j ຄາວນັ້ນໂຈນໝູ່ຮ້າຍ     ທໍາລາຍຮຸກຮາວີ
ເຜົາຈີ່ທັງດັບສູນ     ໝູ່ປະຊາຊາວບ້ານ
ບ້ານເມືອງແປນປານລານເຂົ້າ    ສັດຕູເຜົາຜືນທົ່ງ
ເຄຫາໂຮງ ທັງເຈດີຮາບກ້ຽງ    ທຳລາຍລ້າງຈູດເຜົາ

j ຍ້ອນພັກເຮົາສະຫລາດກ້າ    ນຳພາຮ່ວມໂຮມແຮງ
ເຂັ້ມແຂງທັງກາຍໃຈ     ໄລ່ມວນມານບ້າ
ປຸກລະດົມປະຊາເຕົ້າ     ຫລາຍເຜົ່າຄົນໃນຊາດ
ປະກາດຕີຕອບຕ້ານ     ມານຮ້າຍຜ່າຍໜີ

j ຕົກມາຮອດຍຸກນີ້     ລາວຮຸ່ງເຮືອງໃສ
ສີວິໄລຕາມຍຸກ      ທຽບສາກົນກ້າວ
ລະບອບເກົ່າເໜົ່າເໝັນມ້າງ    ສະສາງແປງປ່ຽນ
ນຳບົດຮຽນຍຸດທະສາດໃຊ້    ປົກປັກສ້າງພ່ຳຮັກສາ

j 2 ທັນວາ ເອກອ້າງ     ເດີນທາງຂວບ 47 ປີ
ຊາດລາວມີຄວາມສຸກ     ມ່ວນສະຫລອງທົ່ວແດນຟື້ນ
ເວັນ ແລະ ຄືນນັນກ້ອງ     2 ທັນວາເຊັງຊ່າ
ທຸງວົງເດືອນຢືນຄູ່ຟ້າ     ດິນພື້ນແຜ່ນລາວ ຊອບແລ້ວ!

ແປ ແລະ ຮຽບຮຽງໂດຍ: ສາວແວ່ນ

“ໜັງທ້ອງເຄັ່ງ ໜັງຕາຍານ” 
ເຊື່ອວ່າຫລາຍທ່ານ ເຄີຍມີອາການນີ້ 
ໂດຍສະເພາະໃນຕອນບ່າຍ ຫລັງຈາກ
ກິນເຂົ້າແລ້ວ  ຖ້າຢູ່ບ້ານ ຫລືຢູ່ເຮືອນ 
ເຮົາສາມາດພັກຜ່ອນໄດ້ ແຕ່ມັນອັນ
ຕະລາຍກວ່າທີ່ທ່ານຄິດ ໂດຍສະເພາະ
ແມ່ນການນອນຫລັງຈາກກິນເຂ້ົາ 
ແລ້ວ  ແລະ ຍັງມີອີກ ຫລາຍ ຢ່າງ ທີ່  ບໍ່ 
ຄວນ ເຮັດໃນທັນທີ ຫລັງຈາກກິນເຂົ້າ
ແລ້ວ ເຊັ່ນ:

1. ລົ້ມໂຕລົງນອນ
ເພາະການລົ້ມໂຕລົງນອນ

ໃນທັນທີ ພາຍຫລັງກິນເຂົ້າແລ້ວ 
ນອກ ຈາກ ເຮັດໃຫ້ມີລົມໃນກະເພາະ
ອາຫານ ຍັງມີຄວາມສ່ຽງ ທີ່ຈະເຮັດ
ໃຫ້ອາຊິດໃນກະເພາະ ແລະ ອາຫານ
ໄຫລອອກທາງປາກ ຫລື ເອີ້ນງ່າຍໆ
ວ່າ ຮາກນັ້ນເອງ ການລົ້ມໂຕລົງນອນ
ທັນທີ ຫລັງຈາກທີ່ກິນອາຫານ ຈະ
ເຮັດໃຫ້ລົມໃນກະເພາະອາຫານ ຫລື 
ອາຍແກັສ ທີ່ຢູ່ໃນກະເພາະອາຫານ 
ແລະ ລໍາໄສ້ ຕະຫລອດຮອດລະບົບ
ຍ່ອຍອາຫານ ເຮັດວຽກບໍ່ສະດວກ

ເຊັ່ນດຽວກັນ ອາດເຮັດໃຫ້ລະບົບ
ຍ່ອຍອາຫານເຮັດວຽກໄດ້ບໍ່ດີເທ່ົາທ່ີ
ຄວນ ເຊິ່ງຖ້າຍັງສືບ ຕໍ່   ກໍຈະເຮັດໃຫ້
ເກີດບັນຫາກະເພາະໄດ້ງ່າຍດາຍ.

2. ອອກກຳລັງກາຍ
ອາການທໍາອິດຈະເກີດຂ້ຶນ 

ຫາກອກກໍາລັງກາຍໃນທັນທີ ພາຍ

ຫລັງກິນເຂົ້າ (ກິນອາຫານ) ແລ້ວ 
ແມ່ນອາການເຈັບສຽບກະເພາະອາ
ຫານ ນອກນີ້, ຍັງເຮັດໃຫ້ອາຫານບໍ່
ຍ່ອຍ ແລະ ເຮັດໃຫ້ລໍາໄສ້ດູດຊຶມສານ
ອາຫານທີ່ດີ ໄດ້ຍາກ ຫລືໄດ້ບໍ່ເຕັມທີ່.

3. ກິນໝາກໄມ້
ຫລາຍຄົນອາດຈະບໍ່ຮູ້ ວ່າ

ການກິນໝາກໄມ້ທັນທີ ຫລັງຈາກ
ກິນເຂົ້າແລ້ວ ຈະສົ່ງຜົນບໍ່ດີຕໍ່ຮ່າງກາຍ
ເພາະນ້ຳຍ່ອຍໃນໝາກໄມ້ ຈະຍ່ອຍ
ອາຫານທີ່ຫາກໍກິນເຂົ້າໄປ ພາໃຫ້ປ່ຽນ
ຮູບຈົນໝົດຄວາມເປັນກົດ ແລະ ເຮັດ
ໃຫ້ໝາກໄມ້ຖືກຍ່ອຍ ແລະ ການດູດ
ຊຶມຢູ່ລໍາໄສ້ອ່ອນຫລຸດລົງ ເຊິ່ງຖ້າ
ຍ່ອຍບໍ່ໝົດ ຈະເຮັດໃຫ້ເກີດການບູດ 
ເກີດອາຍແກັດໃນກະເພາະ ເຮັດໃຫ້
ເກີດອາການທ້ອງເບັງ, ເຈັບສຽບ ແລະ 
ແໜ້ນກະເພາະ ສະນັ້ນ, ຖ້າຕ້ອງການ
ກິນໝາກໄມ້ ຄວນກິນຫລັງຈາກກິນ
ເຂົ້າແລ້ວຢ່າງນ້ອຍ 1-2 ຊົ່ວໂມງ.

4. ອາບນ້ຳ
ບໍ່ເຊື່ອກໍຕ້ອງເຊື່ອ ຫລັງຈາກ

ກິນເຂົ້າແລ້ວ ບໍ່ຄວນອາບນໍ້າທັນທີ 
ເພາະການການອາບນ້ໍາທັນທີ ຫລັງ
ຈາກກິນເຂົ້າແລ້ວ ສາມາດເຮັດໃຫ້
ເຈັບສຽບ, ແສບ ແລະ ແໜ້ນກະເພາະ 
ລະບົບຍ່ອຍອາຫານເຮັດວຽກບໍ່ໄດ້ດີ
ຄຶແຕ່ເກົ່າ ການດູດຊຶມສານອາຫານ
ດີໆ ກໍຈະໜ້ອຍລົງເຊັ່ນດຽວກັນ.

5. ສູບຢາ
ການ ສູບ ຢາ  ບໍ່ວ່າເວລາໃດ 

ມັນກໍສົ່ງຜົນຮ້າຍຕໍ່ຮ່າງກາຍ ແຕ່ການ
ສູບຢາຫລັງຈາກກິນເຂົ້າແລ້ວ ນອກ 
ຈາກຈະ ເຮັດ ໃຫ້ ເກີດທ້ອງເບັງ ຍັງເພີ່ມ
ປະລິມານສານພິດຈາກການເຜົາໄໝ້
ຫລາຍຂຶ້ນ ເຮັດໃຫ້ມີໂອກາດເປັນຖົງ
ລົມໃຫຍ່ກ່ວາປົກກະຕິ ເພາະວ່າຮ່າງ
ກາຍກໍາລັງເຜົາໄໝ້ອາຫານ ຖ້າໄດ້ຮັບ
ສານນິໂກຕິນໄປນຳ ຮ່າງກາຍຈະໄດ້
ຮັບສານນັ້ນຫລາຍຂຶ້ນ ຄ້າຍຄືກັບ
ການສູບຢາໜ່ຶງອັນເທ່ົາກັບໄດ້ພິດຂອງ
ມັນ 10 ເທົ່າ.

ວິ ທີ  ທີ່ ດີ ທີ່ ສຸດ ຫລັງກິນເຂົ້າ
ແລ້ວຄວນນັ່ງພັກ ຫລື ຍ່າງຊ້າໆ ເພື່ອ
ຊ່ວຍໃຫ້ກະເພາະຍ່ອຍງ່າຍ ແລະ ສະ
ດວກກວ່າ, ບໍ່ຄວນເຮັດກິດຈະກໍາທີ່
ເຄັ່ງຕຶງ ແລະ ບໍ່ຄວນນອນທັນທີ. ມັນ
ບໍ່ຍາກເກີນໄປແມ່ນບໍ່ ທີ່ເຮົາຈະປະຕິ
ບັດໃຫ້ເປັນກິດຈະວັດປະຈຳວັນ ເພື່ອ
ສຸຂະພາບທີ່ດີຂອງທ່ານເອງ.

ທ່ານ ພູມີ ວົງວິຈິດ ໄດ້ຂຽນ
ປຶ້ມຄຸນສົມບັດໃໝ່ ແລະ ສິນທໍາປະ
ຕິວັດ ເພື່ອຢາກແນະນໍາໃຫ້ຄົນ (ພະ
ນັກງານ) ໄດ້ເຂົ້າໃຈການດໍາເນີນຊີວິດ
ປອດໃສຂາວສະອາດ ແລະ ຊື່ສັດຕໍ່
ໜ້າທີ່ ມີລະບຽບວິໄນເຄັ່ງຄັດຕໍ່ພາລະ
ກິດສ້າງສາພັດທະນາຊາດໃນທຸກຂົງ
ເຂດວຽກງານ ດັ່ງທີ່ເພິ່ນໄດ້ເວົ້າແຈ້ງ
ໃນປຶ້ມດັ່ງກ່າວໜ້າທີ 89 ວ່າ: ພື້ນ
ຖານຄຸນສົມບັດສິນທໍາປະຕິວັດ ແມ່ນ
ດຸໝັ່ນໃນສິ່ງທີ່ຄວນເຮັດ, ປະຢັດໃນ
ສິ່ງທີ່ຄວນປົກປັກຮັກສາ, ປອດໃສ 

ແລະ ທ່ຽງທໍາໃນການພົວພັນກັບຄົນ
ທັງຫລາຍ...

ຄໍາວ່າປອດໃສ ແລະ ທ່ຽງ
ທໍາໃນການພົວພັນກັບຄົນທັງຫລາຍນີ້ 
ຍ່ອມຕ້ອງໄດ້ນໍາມາຄິດພິຈາລະນາໃຫ້
ຮອບຄອບ ເພື່ອປ້ອງກັນບໍ່ໃຫ້ບາງຄົນ
ສວຍໂອກາດໃຊ້ອໍານາດ, ໜ້າທີ່ຕໍາ
ແໜ່ງໃນການປະຕິບັດໜ້າວຽກເຊັ່ນ: 
ການປະຊຸມ, ສໍາມະນາ ຫລືການໄປ
ປະຊຸມ, ທັດສະນະວຽກຢູ່ຕ່າງປະເທດ
ເຊິ່ງມີຫາງສຽງຕໍານິສົ່ງຂ່າວຂອງສັງ
ຄົມທ່ີມີພະນັກງານບາງຄົນຕິດນິໄສ 
ຫລື ສວຍໂອກາດລວນລາມ-ຜິດສິນ
ທໍາຮີດຄອງ ເພາະເຂົ້າໃຈວ່າຫ່າງໄກ

ຄອບຄົວຫ່າງໄກປະເທດແລ້ວສວຍ
ໂອກາດ ເຊິ່ງພົວພັນຜ່ານວຽກ-ໜ້າ
ທີ່ຕ່າງໆ ພະນັກງານກ່ຽວຂ້ອງຄວນ
ປະພຶດແບບຢ່າງທີ່ດີແກ່ສັງຄົມ ຫລີກ
ເວັ້ນການຕິດນິໄສທຶນນິຍົມ ອິດສະ
ລະ ແລະ ເສລີຫລີ້ນກິນຟຸມເຟືອຍ...

ປື້ມຄຸນສົມບັດໃໝ່ ໜ້າທີ 
95 ຍັງເວົ້າຕື່ມວ່າ: ພະນັກງານຜູ້ໃດ
ຫາກບໍ່ຮູ້ສຶກຕື່ນໂຕ, ສະດຸ້ງໄວຕ່ໍໜ້າ
ທີ່ໃໝ່, ບໍ່ຍອມອົດທົນຄົ້ນຄິດ... ບໍ່ມີ
ແນວຄິດປະດິດສ້າງໃນການປະຕິບັດ
ແນວທາງຂອງພັກແລ້ວ ພະນັກງານ
ຄົນນັ້ນບໍ່ສົມເປັນພະນັກງານດີ..., ຖ້າ
ວ່າຜູ້ໃດຫາກໄດ້ອ່ານຄ້ົນຄິດໃນຫລາຍ

ຈຸດຂອງປຶ້ມຄຸນສົມບັດສິນທໍາປະຕິ
ວັດໃໝ່ທີ່ ທ່ານ ພູມີ ວົງວິຈິດ ຂຽນ
ໄວ້ກໍຈະເຂົ້າໃຈວ່າເພິ່ນ ມຸ້ງສ້າງຄົນ
ໃຫ້ມີຄຸນສົມບັດສິນທໍາດີງາມ, ຕີຕ້ານ
ການຟຸມເຟືອຍ, ປະພຶດແບບເສລີບີ
ຮົ່ວ, ບໍ່ເຄົາລົບຮີດຄອງປະເພນີ ເຊິ່ງ
ບາງກໍລະນີອາດກວມເອົາພວກນິໄສ
ມັກມ່ວນທ່ີຂາດຄຸນສົມບັດເປັນພະ
ນັກງານຂອງພັກ-ລັດ.

ພວກເຮົາບໍ່ຄວນຫລົງລືມຄໍາ
ແນະນໍາໃນປ້ຶມດ່ັງກ່າວວ່າ: ໃຫ້ແຕ່ລະຄົນ
ຮຽນຮູ້ຄຸນສົມບັດອັນດີເປັນແວ່ນແຍງ
ຂອງຜູ້ນໍາປະຕິວັດ, ປອດໃສ, ຂາວສະ
ອາດ ເພ່ືອສ້າງສັງຄົມສີວິໄລກ້າວໜ້າ...!

ມາດຕາ 81 ສິດ ແລະ ໜ້າທີ່ຂອງກະຊວງພາຍໃນ
ໃນການຄຸ້ມຄອງວຽກງານສໍາຫຼວດວັດແທກ ແລະ ສ້າງແຜນທີ່ ກະຊວງ

ພາຍໃນ ມີ ສິດ ແລະ ໜ້າທີ່ ດັ່ງນີ້:
1. ຄົ້ນຄວ້າ, ສ້າງ ນະໂຍບາຍ, ແຜນຍຸດທະສາດ, ກົດໝາຍ ແລະ ລະບຽບ

ການ ກ່ຽວກັບວຽກງານສຳຫຼວດວັດແທກ ແລະ ສ້າງແຜນທີ່ ເພື່ອສະເໜີລັດຖະ
ບານພິຈາລະນາ;

2. ຜັນຂະຫຍາຍ ແຜນຍຸດທະສາດ, ນະໂຍບາຍ, ກົດໝາຍ ແລະ ລະ
ບຽບການ ກ່ຽວກັບວຽກງານສຳຫຼວດວັດແທກ ແລະ ສ້າງແຜນທີ່ ເປັນແຜນ
ການ, ແຜນງານ ແລະ ໂຄງການ ພ້ອມທັງຈັດຕັ້ງປະຕິບັດ;

3. ອອກ ຂໍ້ຕົກລົງ, ຄໍາສັ່ງ, ຄໍາແນະນຳ ແລະ ແຈ້ງການ ກ່ຽວກັບວຽກ
ງານສໍາຫຼວດວັດແທກ ແລະ ສ້າງແຜນທີ່; 

4. ໂຄສະນາ ເຜີຍແຜ່, ສຶກສາອົບຮົມ, ນະໂຍບາຍ, ແຜນຍຸດທະສາດ, 
ກົດໝາຍ ແລະ ລະບຽບການ ກ່ຽວກັບວຽກງານສຳຫຼວດວັດແທກ ແລະ ສ້າງ
ແຜນທີ່;

5. ຊີ້ນໍາ, ຊຸກຍູ້, ຕິດຕາມ ກວດກາ ການຈັດຕັ້ງປະຕິບັດກົດໝາຍ, ລະ
ບຽບການ ແລະ ການຈັດຕັ້ງປະຕິບັດວຽກງານສໍາຫຼວດວັດແທກ ແລະ ສ້າງແຜນທີ່ 
ໃນຂອບເຂດທົ່ວປະເທດ;

6. ຄົ້ນຄວ້າສ້າງ ແລະ ປັບປຸງ ມາດຕະຖານເຕັກນິກກ່ຽວກັບການສຳ
ຫຼວດວັດແທກ ແລະ ສ້າງແຜນທີ່ ພ້ອມທັງຊຸກຍູ້, ແນະນໍາ ແລະ ຕິດຕາມ ກວດ
ກາ ການຈັດຕັ້ງປະຕິບັດມາດຕະຖານເຕັກນິກດັ່ງກ່າວ; 

7. ຂຶ້ນແຜນ ສ້າງ, ບໍາລຸງ, ຍົກລະດັບ, ຄຸ້ມຄອງ ແລະ ນໍາໃຊ້ ບຸກຄະລາ
ກອນກ່ຽວກັບວຽກງານສໍາຫຼວດວັດແທກ ແລະ ສ້າງແຜນທີ່; 

8. ສຶກສາ, ຄົ້ນຄວ້າເຕັກນິກວິທະຍາສາດ ທີ່ທັນສະໄໝ ແລະ ກ້າວໜ້າ 
ເພື່ອນໍາໃຊ້ເຂົ້າໃນວຽກງານສໍາຫຼວດວັດແທກ ແລະ ສ້າງແຜນທີ່;

9. ສ້າງ, ຄຸ້ມຄອງ, ນຳໃຊ້ ແລະ ສະໜອງຂໍ້ມູນ ຂ່າວສານ ພູມສາດແຫ່ງ
ຊາດ ເພ່ືອຮບັໃຊກ້ານພັດທະນາເສດຖະກດິ-ສງັຄມົ, ວຽກງານປອ້ງກນັຊາດ-ປອ້ງ
ກັນຄວາມສະຫງ ົບ ແລະ ວຽກງານສໍາຫຼວດວັດແທກ ແລະ ສ້າງແຜນທີ່;

10. ຂຶ້ນທະບຽນເຄື່ອງມືສໍາຫຼວດວັດແທກ ແລະ ສ້າງແຜນທີ່, ກວດກາ 
ແລະ ຢັ້ງຢືນຄຸນນະພາບຂໍ້ມູນ, ຜະລິດຕະພັນ ສໍາຫຼວດວັດແທກ ແລະ ສ້າງແຜນທີ່.

11. ຄຸ້ມຄອງ ແລະ ຂຶ້ນບັນຊີຜູ້ດໍາເນີນທຸລະກິດ ແລະ ຜູ້ປະກອບອາຊີບ
ການສໍາຫຼວດວັດແທກ ແລະ ສ້າງແຜນທີ່ ໃນຂອບເຂດທົ່ວປະເທດ;

12. ເກັບຄ່າທໍານຽມ ແລະ ຄ່າບໍລິການ ກ່ຽວກັບວຽກງານສໍາຫຼວດວັດ
ແທກ ແລະ ສ້າງແຜນທີ່ ຕາມລະບຽບການ;

13. ປະສານສົມທົບກັບ ກະຊວງ, ອົງການຂອງລັດ, ອົງການປົກຄອງ
ທ້ອງຖິ່ນ ແລະ ພາກສ່ວນອື່ນທີ່ກ່ຽວຂ້ອງ ໃນການຈັດຕັ້ງປະຕິບັດວຽກງານສໍາ
ຫຼວດວັດແທກ ແລະ ສ້າງແຜນທີ່ ລວມທັງການສຳຫຼວດວັດແທກ ແລະ ສ້າງແຜນ
ທີ່ ທີ່ພົວພັນກັບເສັ້ນຊາຍແດນແຫ່ງຊາດ ແລະ ເຂດແດນເຊື່ອມຕໍ່;

14. ພົວພັນ ຮ່ວມມືກັບຕ່າງປະເທດ, ພາກພື້ນ ແລະ ສາກົນ ກ່ຽວກັບ
ວຽກງານສໍາຫຼວດວັດແທກ ແລະ ສ້າງແຜນທີ່;

15. ສະຫຼຸບ ແລະ ລາຍງານ ການຈັດຕັ້ງປະຕິບັດວຽກງານສໍາຫຼວດວັດ
ແທກ ແລະ ສ້າງແຜນທີ່ໃຫ້ລັດຖະບານ ຢ່າງເປັນປົກກະຕິ;

16. ນໍາໃຊ້ສິດ ແລະ ປະຕິບັດໜ້າທ່ີອ່ືນ ຕາມທ່ີໄດ້ກໍານົດໄວ້ໃນກົດໝາຍ.
ມາດຕາ 82 ສິດ ແລະ ໜ້າທີ່ຂອງພະແນກພາຍໃນ ແຂວງ, ນະຄອນຫຼວງ

ໃນການຄຸ້ມຄອງວຽກງານສຳຫຼວດວັດແທກ ແລະ ສ້າງແຜນທີ່ ພະແນກ
ພາຍໃນ ແຂວງ, ນະຄອນ ຫຼວງ ມີ ສິດ ແລະ ໜ້າທີ່ ຕາມຂອບເຂດຄວາມຮັບຜິດ
ຊອບຂອງຕົນ ດັ່ງນີ້:

1. ຈັດຕັ້ງປະຕິບັດ ນະໂຍບາຍ, ແຜນຍຸດທະສາດ,  ກົດໝາຍ, ລະບຽບ
ການ, ແຜນການ, ແຜນງານ ແລະ ໂຄງການ ກ່ຽວກັບວຽກງານສໍາຫຼວດວັດ
ແທກ ແລະ ສ້າງແຜນທີ່;

2. ໂຄສະນາ ເຜີຍແຜ່, ສຶກສາອົບຮົມ, ນະໂຍບາຍ, ແຜນຍຸດທະສາດ, ກົດ
ໝາຍ ແລະ ລະບຽບການ ກ່ຽວກັບວຽກງານສໍາຫຼວດວັດແທກ ແລະ ສ້າງແຜນທີ່;

3. ຊີ້ນໍາ, ຊຸກຍູ້, ຕິດຕາມ ກວດກາ ແລະ ປະເມີນຜົນ ການຈັດຕັ້ງປະ
ຕິບັດວຽກງານສໍາຫຼວດວັດ ແທກ ແລະ ສ້າງແຜນທີ່ ຂອງຫ້ອງການພາຍໃນ 
ເມືອງ, ເທດສະບານ, ນະຄອນ;

4. ດໍາເນີນການຄຸ້ມຄອງ, ຕິດຕາມ ກວດກາການນໍາໃຊ້ເຄື່ອງມືສໍາຫຼວດ
ວັດແທກ ແລະ ສ້າງແຜນທີ່ ລວມທັງການສໍາຫຼວດວັດແທກ ແລະ ສ້າງແຜນທີ່ 
ພາຍໃນ ແຂວງ, ນະຄອນຫຼວງ;

5. ຄຸ້ມ ຄອງ  ການ ສຳ ຫຼວດວັດ ແທກ  ແລະ  ສ້າງແຜນ ທີ່ພູມສັນຖານ,  
ແຜນ ທີ່ເສັ້ນ ເຂດ ແດນ ເຊື່ອມ ຕໍ່ ແລະ ຂໍ້ມູນ ຂ່າວສານ ພູມສາດ ຂອງ ແຂວງ, ນະ
ຄອນຫຼວງ ລວມທັງການພິມຈໍາໜ່າຍແຜນທີ່ ພາຍໃນແຂວງ, ນະຄອນຫຼວງ; 

6. ຄຸ້ມຄອງ, ປົກ ປັກ ຮັກສາ ຂໍ້ມູນເຄົ້າສໍາຫຼວດວັດແທກ, ໂຄງລ່າງພື້ນ
ຖານສໍາຫຼວດວັດແທກ ແລະ ສະຖານີອ້າງອີງການວັດແທກແບບຕໍ່ເນື່ອງ   ທີ່ຕັ້ງຢູ່ 
ແຂວງ, ນະຄອນຫຼວງ;

7. ຂຶ້ນແຜນ ສ້າງ, ບໍາລຸງ, ຍົກລະດັບ, ຄຸ້ມຄອງ ແລະ ນໍາໃຊ້ ບຸກຄະລາ
ກອນກ່ຽວກັບວຽກງານສໍາຫຼວດວັດແທກ ແລະ ສ້າງແຜນທີ່;

8. ເກັບຄ່າທໍານຽມ ແລະ ຄ່າບໍລິການ ກ່ຽວກັບວຽກງານສໍາຫຼວດວັດ
ແທກ ແລະ ສ້າງແຜນທີ່ ຕາມລະບຽບການ;

9. ປະສານສົມທົບກັບພະແນກ, ອົງການລັດທຽບເທົ່າພະແນກການຂັ້ນ
ແຂວງ ແລະ ພາກສ່ວນອື່ນທີ່ກ່ຽວຂ້ອງ ກ່ຽວກັບວຽກງານສໍາຫຼວດວັດແທກ 
ແລະ ສ້າງແຜນທີ່, ການສຳຫຼວດ ແລະ ສ້າງແຜນທີ່ ທີ່ພົວພັນກັບເສັ້ນຊາຍແດນ
ແຫ່ງຊາດ ແລະ ເຂດແດນເຊື່ອມຕໍ່;

10. ພົວພັນ ແລະ ຮ່ວມມືກັບຕ່າງປະເທດ, ພາກພື້ນ ແລະ ສາກົນ ຕາມ
ການມອບໝາຍ;

11. ສະຫຼຸບ ແລະ ລາຍງານ ການຈັດຕັ້ງປະຕິບັດວຽກງານສໍາຫຼວດວັດ
ແທກ ແລະ ສ້າງແຜນທີ່ ໃຫ້ກະຊວງພາຍໃນ ແລະ ອົງການປົກຄອງຂັ້ນແຂວງ
ຢ່າງເປັນປົກກະຕິ;

12. ນໍາໃຊ້ສິດ ແລະ ປະຕິບັດໜ້າທ່ີອ່ືນ ຕາມທ່ີໄດ້ກໍານົດໄວ້ໃນກົດໝາຍ.
ມາດຕາ 83 ສິດ ແລະ ໜ້າທ່ີຂອງຫ້ອງການພາຍໃນ ເມືອງ, ເທດສະບານ, 
ນະຄອນ

ໃນການຄຸມ້ຄອງວຽກງານສຳຫຼວດວັດແທກ ແລະ ສາ້ງແຜນທ່ີ ຫ້ອງການ
ພາຍໃນ ເມືອງ, ເທດສະບານ, ນະຄອນ ມີ ສິດ ແລະ ໜ້າທີ່ ຕາມຂອບເຂດຄວາມ
ຮັບຜິດຊອບຂອງຕົນ ດັ່ງນີ້:

1. ຈັດຕັ້ງປະຕິບັດ ນະໂຍບາຍ, ແຜນຍຸດທະສາດ, ກົດໝາຍ, ລະບຽບ
ການ, ແຜນການ, ແຜນງານ ແລະ ໂຄງການ ກ່ຽວກັບວຽກງານສໍາຫຼວດວັດ
ແທກ ແລະ ສ້າງແຜນທີ່;

2. ໂຄສະນາ ເຜີຍແຜ່, ສຶກສາອົບຮົມ ນະໂຍບາຍ, ແຜນຍຸດທະສາດ, 
ກົດໝາຍ ແລະ ລະບຽບການ ກ່ຽວກັບວຽກງາານສໍາຫຼວດວັດແທກ ແລະ ສ້າງ
ແຜນທີ່;

3. ຊີ້ນໍາ, ຊຸກຍູ້, ຕິດຕາມ ກວດກາ ແລະ ປະເມີນຜົນ ການຈັດຕັ້ງປະ
ຕິບັດວຽກງານສໍາຫຼວດວັດແທກ ແລະ ສ້າງແຜນທີ່ ພາຍໃນ ເມືອງ, ເທດສະບານ, 
ນະຄອນ;

4. ຄຸ້ມຄອງ, ປົກ ປັກ ຮັກສາ ຂໍ້ມູນເຄົ້າສໍາຫຼວດວັດແທກ, ໂຄງລ່າງພື້ນ
ຖານສໍາຫຼວດວັດແທກ ແລະ ສະຖານີອ້າງອີງການວັດແທກແບບຕໍ່ເນື່ອງ   ທີ່ຕັ້ງຢູ່ 
ເມືອງ, ເທດສະບານ, ນະຄອນ;

5. ປະສານສົມທົບກັບຫ້ອງການ,  ອົງການລັດທຽບເທົ່າຫ້ອງການຂັ້ນ
ເມືອງ ແລະ ພາກສ່ວນອື່ນທີ່ກ່ຽວຂ້ອງ ກ່ຽວກັບວຽກງານສໍາຫຼວດວັດແທກ ແລະ 
ສ້າງແຜນທີ່, ການສຳຫຼວດ ແລະ ສ້າງແຜນທີ່ ທີ່ພົວພັນກັບເສັ້ນຊາຍແດນແຫ່ງ
ຊາດ ແລະ ເຂດແດນເຊື່ອມຕໍ່;

6. ສະຫຼຸບ ແລະ ລາຍງານ ກ່ຽວກັບການຈັດຕັ້ງປະຕິບັດວຽກງານສໍາ
ຫຼວດວັດແທກ ແລະ ສ້າງແຜນທີ່ ໃຫ້ພະແນກພາຍໃນ ແຂວງ, ນະຄອນຫຼວງ 
ແລະ ອົງການປົກຄອງຂັ້ນເມືອງ ຢ່າງເປັນປົກກະຕິ;

7. ນໍາໃຊ້ສິດ ແລະ ປະຕິບັດໜ້າທີ່ອ່ືນ ຕາມທີ່ໄດ້ກໍານົດໄວ້ໃນກົດໝາຍ.
ມາດຕາ 84 ສິດ ແລະ ໜ້າທີ່ຂອງຂະແໜງການ, ອົງການປົກຄອງທ້ອງຖິ່ນ ແລະ 
ພາກສ່ວນອື່ນທີ່ກ່ຽວຂ້ອງ

ຂະແໜງການ, ອົງການປົກຄອງທ້ອງຖິ່ນ ແລະ ພາກສ່ວນອື່ນທີ່ກ່ຽວ
ຂ້ອງ ມີ ສິດ ແລະ ໜ້າທີ່ ໃຫ້ການຮ່ວມມື ແລະ ປະສານສົມທົບກັບຂະແໜງ
ການພາຍໃນ ຕາມພາລະບົດບາດ ແລະ ຄວາມຮັບຜິດ ຊອບຂອງຕົນ ກ່ຽວກັບ
ການຄຸ້ມຄອງວຽກງານສຳຫຼວດວັດແທກ ແລະ ສ້າງແຜນທີ່.

 
ໝວດທີ 2

ການກວດກາວຽກງານສໍາຫຼວດວັດແທກ ແລະ ສ້າງແຜນທ່ີ

ມາດຕາ 85 ອົງການກວດກາ
 ອົງການກວດກາວຽກງານສໍາຫຼວດວັດແທກ ແລະ ສ້າງແຜນທີ່ ປະ

ກອບດ້ວຍ: 
1. ອົງການກວດກາພາຍໃນ ຊຶ່ງແມ່ນ ອົງການດຽວກັນກັບອົງການຄຸ້ມ

ຄອງວຽກງານສໍາຫຼວດວັດແທກ ແລະ ສ້າງແຜນທີ່ ຕາມທີ່ໄດ້ກໍານົດໄວ້ໃນມາດ
ຕາ 80 ຂອງກົດໝາຍສະບັບນີ້;

2. ອົງການກວດກາພາຍນອກ ຊຶ່ງແມ່ນ ສະພາແຫ່ງຊາດ, ສະພາປະຊາ
ຊົນຂັ້ນແຂວງ, ອົງການກວດສອບແຫ່ງລັດ,  ອົງການກວດກາແຫ່ງລັດ, ແນວ
ລາວສ້າງຊາດ, ສະຫະພັນນັກຮົບເກົ່າລາວ, ອົງການຈັດຕັ້ງມະຫາຊົນ, ສື່ມວນ
ຊົນ ແລະ ພົນລະເມືອງ.  
ມາດຕາ 86 ເນື້ອໃນການກວດກາ

ການກວດກາວຽກງານສໍາຫຼວດວັດແທກ ແລະ ສ້າງແຜນທີ່ ມີເນື້ອໃນ
ຕົ້ນຕໍ ດັ່ງນີ້:

1. ການຈັດຕັ້ງປະຕິບັດ ນະໂຍບາຍ, ແຜນຍຸດທະສາດ, ກົດໝາຍ, ລະ
ບຽບການ, ແຜນການ, ແຜນງານ ແລະ ໂຄງການ ກ່ຽວກັບວຽກງານສໍາຫຼວດ
ວັດແທກ ແລະ ສ້າງແຜນທີ່;

2. ການຈັດຕັ້ງ ແລະ ການເຄື່ອນໄຫວຂອງອົງການຄຸ້ມຄອງວຽກງານ
ສຳຫຼວດວັດແທກ ແລະ ສ້າງແຜນທີ່;

3. ການເຄື່ອນໄຫວວຽກງານ ແລະ ການດໍາເນີນທຸລະກິດ ກ່ຽວກັບການ
ສໍາຫຼວດວັດແທກ ແລະ ສ້າງແຜນທີ່ ລວມທັງການເຄື່ອນໄຫວຂອງຜູ້ປະກອບ
ອາຊີບການສໍາຫຼວດວັດແທກ ແລະ ສ້າງແຜນທີ່;

4. ການແກ້ໄຂຄໍາສະເໜີຂອງພາກສ່ວນທີ່ກ່ຽວຂ້ອງກັບວຽກງານສໍາ
ຫຼວດວັດແທກ ແລະ ສ້າງແຜນທີ່.
ມາດຕາ 87 ຮູບການການກວດກາ

ການກວດກາວຽກງານສໍາຫຼວດວັດແທກ ແລະ ສ້າງແຜນທີ່ ມີ ສາມຮູບ
ການ ດັ່ງນີ້:

1. ການກວດກາຕາມແຜນການປົກກະຕິ ຊຶ່ງແມ່ນ ການກວດກາທີ່ດໍາ
ເນີນໄປຕາມແຜນການຢ່າງເປັນປົກກະຕິ ແລະ ມີກໍານົດເວລາທີ່ແນ່ນອນ;

2. ການກວດການອກແຜນການ ຊຶ່ງແມ່ນ ການກວດກາເມື່ອເຫັນວ່າ 
ມີຄວາມຈໍາເປັນ ໂດຍແຈ້ງໃຫ້ເປົ້າໝາຍຖືກກວດກາຮູ້ລ່ວງໜ້າ; 

3. ການກວດກາແບບກະທັນຫັນ ຊຶ່ງແມ່ນ ການກວດກາແບບຮີບດ່ວນ 
ທີ່ບໍ່ໄດ້ແຈ້ງໃຫ້ເປົ້າໝາຍຖືກກວດກາຮູ້ລ່ວງໜ້າ.

